
ውሑስ መጻኢ፡ ብተፈጥሮኣዊ ውሑስ መጻኢ፡ ብተፈጥሮኣዊ 
ትዕድልቲትዕድልቲ

ንኡስ ዞባ ድባርዋን ጸጋታቱንንኡስ ዞባ ድባርዋን ጸጋታቱን

ትርጉምን ሓላፍነትን መንእሰይትርጉምን ሓላፍነትን መንእሰይ ጥንታዊ ጥንታዊ 
ጽሑፋት ጽሑፋት 
ኤርትራኤርትራ

ሃገራዊ መደብ ምምዕባል ኵዕሶ ሃገራዊ መደብ ምምዕባል ኵዕሶ 
እግሪ ደቂ-ኣንስትዮ...እግሪ ደቂ-ኣንስትዮ...

ሚኒስትሪ ሕርሻ፡ ሃገራዊ ዋዕላ ድሕነት መግቢ ወዲቡ
ሚኒስትሪ ሕርሻ፡ “ብሓባራዊ ስራሕ፡ 

ድሕነት መግቢ ነረጋግጽ!” ብዝብል ቴማ 
ዝወደቦ ሃገራዊ ዋዕላ፡ ብ24 ታሕሳስ ኣብ 
ኣስመራ ኣቃኒዑ። 
  ኣብ’ቲ ኣብ ድሕነት መግቢ ኣበርክቶ 

ዘለዎም ልዕሊ 160 ወከልቲ ዝምልከተን 
ኣካላት ዝተሳተፍዎ ዋዕላ፡ ዋና ዳይረክተር 
ክፍሊ ኣገልግሎት ሕጋጋትን ቁጽጽርን 
ኣቶ ተኽለኣብ ምስግና፡ ወግዓዊ ቁጽጽር 
ድሕነት መግቢ ኣብ ኤርትራ ኣብ መንጎ 
ዝተፈላለያ መንግስታውያን 
ትካላት ተዘርጊሑ ከምዘሎ፣ 
በብመገደን ድማ ነዚ ዘገልግል 
መሳለጥያታት ብምውናን 
ጻዕርታት የካይዳ ከምዘለዋ 
ገሊጹ።
  ሰንሰለት ድሕነት መግቢ 

ኣዝዩ ዝተሓላለኸ ስለዝዀነ፡ 
ኩሉ’ቲ ዝግበር ሃገራዊ 
ተበግሶታት ድማ ብሓደ 
ውሁድ ሃገራዊ ፖሊሲ 
ዝተደገፈ ዘይምዃኑ፡ ከም 
ቀንዲ ማሕንቖ ከምዝጥቀስ 
ዝሓበረ ኣቶ ተኽለኣብ፡ 

ዕላማ ናይ’ቲ ዋዕላ፡ ህልው ንጥፈታት፡ 
ተመኩሮታትን ብድሆታትን ናይ 
ዝምልከተን ኣካላት ብምፍታሽ፡ ውሁድ 
መፍትሒታት ንምንዳይ ከምዝዀነ 
ኣብሪሁ።
 ኣብ’ቲ ዋዕላ፡ ምስ’ቲ ቴማ ዝተኣሳሰር 

13 ወረቓቕቲ፡ ብወከልቲ ሚኒስትሪታት 
ሕርሻ፡ ጥዕና፡ ሃብቲ ባሕሪ፡ መሬት፡ ማይን 
ኣከባብን፡ ከምኡ’ውን ትካል ደረጃታት 
ኤርትራ፡ ኮለጅ ሕክምናን ስነ-ፍልጠት 

ጥዕናን ኮለጅ ሕርሻ ሓመልማሎን ቀሪቡ። 
 ብዘይካ’ዚ፡ ብዛዕባ ዓለም-ለኻዊ 

ሕጋጋት ቁጽጽር ድሕነት መግብን 
ተሳትፎ ኤርትራን፣ ተመክሮታት 
ድሕነት ውጽኢት ሕርሻዊ ፍርያት፣ 
መጽናዕቲ ብዛዕባ ንጽህና ኣብ ትካላት 
ወሃብቲ ኣገልግሎት፣ ገምጋም ኣብ ገለ 
ዲጋታት ዝርከብ ትሕዝቶ ማዕድናትን 
ጽልዋኡን፣ ተራ ምድራጅን መርመራን 
ኣብ ድሕነት መግቢ፣ ስርዓተ ቁጽጽር 

ውሕስነት ማያዊ መግቢ፣ ተራ ላቦራቶሪ 
ዓሳ ኣብ ምቁጽጻር ድሕነት ማያዊ 
ምህርቲ፣ ከምኡ’ውን ኣከባብን ድሕነት 
መግብን ኣብ ዝብሉ ዛዕባታት ሰፊሕ 
መግለጺ ተዋሂቡ።
 ኣብ መወዳእታ፡ ኣብ ድሕነት መግቢ 

ዝካየድ ዘሎ ንጥፈታት ዝወሃሃደሉ 
መገድን ተራ ኩለን ኣካላት ዝንጽረሉ 
ሜላን ክፍጠር፣ ኣብ ድሕነት መግቢ 
ዘተኰሩ መጽናዕትታት ክስስኑ፣ ብልምዳዊ 

ኣገባብ ዝካየድ ዘሎ ቁጽጽር ድሕነት 
መግቢ ብስነ-ፍልጠታዊ ኣገባብ ዝሕይለሉ 
ኣማራጺታት ክናደ፣ ዝተኻየደ ምርምራዊ 
ስራሓትን ውጽኢቱን ንዝምልከቶም 
ወሰንቲ ኣካላት ኣብ እዋኑ ክቐርብ፣ 
ከምኡ’ውን ኣብ ወሃብቲ ኣገልግሎት 
ዝዳሎ መግቢ ካብ ኣሰራርሓኡ ክሳብ 
ናብ ተጠቃማይ ዝበጽሓሉ ዕቱብ ክትትል 
ክግበረሉ ዝብል ርእይቶታትን ለበዋታትን 
ብተሳተፍቲ ተዋሂቡ።

ፕረዚደንት ፈደራላዊት ሪፓብሊክ ሶማል ሓሰን ሼኽ ማሕሙድ ኣስመራ ኣትዩ

ፕረዚደንት ፈደራላዊት ሪፓብሊክ 
ሶማል ሓሰን ሼኽ ማሕሙድ፡ ናይ ስራሕ 
ምብጻሕ ንምፍጻም ትማሊ ድሕሪ ቐትሪ 
ኣስመራ ኣትዩ።
 ፕረዚደንት ኢሳይያስ ኣፈወርቂ ድማ፡ 

ኣብ ኣህጉራዊ መዓርፎ ነፈርቲ ኣስመራ፡ 
ብናይ ክብሪ ሰልፊ ተቐቢልዎ።
 ኣብ’ቲ ናይ ምቕባል ስነ-ስርዓት፡ 

ሚኒስተር ጉዳያት ወጻኢ ኣቶ ዑስማን 
ሳልሕ ተረኺቡ ነይሩ።
 እዚ ከምዚ ኢሉ እንከሎ፡ ፕረዚደንት 

ኢሳይያስ ኣፈወርቂን ፕረዚደንት 
ፈደራላዊት ሪፓብሊክ ሶማል ሓሰን ሼኽ 
ማሕሙድን፡ ትማሊ ኣማስያኦም ርክብ 
ኣካዪዶም። ኣብ’ቲ ኣብ ኣዳራሽ ሃገር 
ዝተገብረ ርክብ፡ ፕረዚደንት ኢሳይያስን 
ፕረዚደንት ሓሰንን፡ ኣብ ምድንፋዕ 
ክልተኣዊ ዝምድና፡ ከምኡ’ውን ሓባራዊ 
ኣገዳስነት ኣብ ዘለዎም ዞባዊ ጉዳያትን 
ኣህጉራዊ ምዕባለታትን ዘትዮም።
 ኣብ’ቲ ኣካል ቀጻሊ ናይ ምምኽኻር 

ርክባት ዝዀነ ዘተ፡ ክልቲኦም መራሕቲ፡ 

ሶማል ከም ዓባይ ሃገር ኣብ ቀርኒ ኣፍሪቃ 
መጠን፡ ርግኣታ ምርግጋጽን ምውሓስን፡ 
ንሰላምን ጸጥታን ቀርኒ ኣፍሪቃ ኣገዳሲ 
ከምዝዀነ ብምግንዛብ፡ ነዚ ኣብ ዝሕግዝ 
ዛዕባታት ብዕምቈት ተዘራሪቦም።
 ፕረዚደንት ኢሳይያስ፡ እቲ ዞባ ካብ’ቲ 

ጠንቂ ዕግርግርን ሕንፍሽፍሽን ዝኸውን 
ኣጀንዳታት ሒዙ ዝመጽእ ግዳማዊ 
ምትእትታዋት ናጻ ኰይኑ፡ ጉዳያቱ 
ባዕሉ ከመሓድርን ክፈትሕን ኣገዳሲ 
ከምዝዀነ ኣገንዚቡ። 

 ኣብ መንጎ ኤርትራ፡ ሶማልን 
ግብጽን ኣብ ኣስመራ ዝተበጽሐ 
ስሉሳዊ ስምምዕ፡ ብቐንዱ ነቲ ዝጸንሐ 
ታሪኻዊ ዝምድናታትን ምትሕግጋዝን 
ንምድንፋዕ፣ ሰላምን ርግኣትን ሶማል 
ንምውሓስ፣ ብሰፊሑ ድማ ንረብሓታት 
ዞባታት ቀርኒ ኣፍሪቃን ቀይሕ ባሕሪን 
ዘገልግል እምበር ካልእ ዕላማ ከምዘይብሉ፡ 
ፕረዚደንት ኢሳይያስ ኣስሚሩሉ።
 ፕረዚደንት ሓሰን ብወገኑ ኣብ ዝሃቦ 

ሓበሬታ፡ ርግኣት ሶማል ንምውሓስ 

መንግስቲ ኤርትራ ኣብ ህንጸት ሃገራዊ 
ሰራዊትን ልኡላዊ ትካላትን ዓቢ ኣበርክቶ 
ይገብር ከምዘሎ፣ እዚ ድማ ኣብ ርግኣት 
ሶማልን ቀርኒ ኣፍሪቃን ልዑል ተራ 
ከምዘለዎ ብምሕባር፡ ሽርክነታዊ ጽምዶ 
ዝያዳ ንምዕዛዝ ኣብ ዝካየድ ጻዕሪ፡ ካብ 
ሃብታም ተመክሮ ፕረዚደንት ኢሳይያስ 
ብዙሕ ትምህርቲ ከምዝቐሰመ ኣረዲኡ።
 ኣብ’ቲ ርክብ፡ ሚኒስተር ጉዳያት 

ወጻኢ ኣቶ ዑስማን ሳልሕ ተረኺቡ 
ነይሩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ለይ-ኣውት
ፍርቱና ኤፍሬም  ትንሱእ ፍስሃየ 

 ሓበን ገብረኣምላኽ  ሶሎሜ ኣፈወርቂ
ሳምራዊት ሃብተ

ውሑስ መጻኢ፡ ብተፈጥሮኣዊ ትዕድልቲደቂ-ሰብ፡ ምስ ተፈጥሮ ተሳኒና ክንጐዓዝ 
እንተዘይክኢልና፡ ቀጻልነት ህላወና ኣብ 
ምልክት ሕቶ’ዩ ዝኣቱ። ንባህርያዊ ሃብቲ 
ብውሕሉል ኣጠቓቕማን ግቡእ ምቕረሐን፡ 
ኣብ መዓላ እንተውዒልናዮ ጥራይ’ዩ፡ 
ጥቕሙን ረብሓኡን ዝዓዘዘ ዝኸውን። 
ንኣብነት፡ ሓመድ ንኽቐውም ዝተፈላለየ 
መስርሓት ይሓልፍ። ሓያሎ ዓመታት 
ድማ ይወስደሉ። ብኣንጻር’ቲ፡ ንኽቐውም 
ዘድልዮ ንውሓት ዓመታት፡ ንኽጠፍእ 
ወይ ክበርስ ግን ኣዝዩ ሓጺር ግዜ’ዩ 
ዝሓትት። ሰፊሕ ቅርጺ-መሬት ሃገርና፡ 
ጎቦታትን ስንጭሮታትን ዝበዝሖ ስለዝዀነ፡ 
ዝናብ ኣብ ዝዘንበሉ እዋን ውሕጅ ኣብ 
ሓጺር ግዜ ቅልጣፈ ብዝተሓወሶ ናህሪ 
ይጐዓዝ። ስለዚ፡ ኣቃውማ መሬትና 
ብምግንዛብ፡ ቀጻሊ ግቡእ ክንክን ከነካይድ 
ይግባእ። እቲ ምንታይ፡ ሓመድን ማይን፡ 
ምስ ደቂ-ሰብን ከባብን ቀጥታዊ ምትእስሳር 
ዘለዎም ኣገደስቲ ረቛሒታት ስለዝዀኑ። 
እዞም ኣገደስቲ ዝዀኑ ባህታታት ምስ 
ዝዓንዉ ከቢድ ሃስያ ከስዕቡ ይኽእሉ። 
ስለዚ፡ ምዕቃብ ሓመድን ማይን ኣብ 
ምውሓስ ስነ-ህይወታዊ ብዙሕነት ብዙሕ 
ረብሓታት እዩ ዘለዎ። 

ምድካይ ወይ ምጕዳል ፍርያምነት 
ሓመድ፡ ብሰንኪ ክሊማዊ ለውጥን 
ዘየቋርጽ ዕለታዊ ንጥፈታት ደቂ-ሰብን 
ከጋጥም ይኽእል። ነቲ ዕንወት ዘስዕቡ 
ንጥፈታት ምስ እንምልከት፡- ፈለማ 
ምቑራጽ ወይ ብርሰት ኣግራብ ክጥቀስ 
ይከኣል። ስዒቡ፡ ምህላኽ ዘይተኣደነ 
ዕንጸይቲ ንዘቤታዊ ኣገልግሎትን ምስራሕ 
ኣባይትን፡ ንጥፈታት ሕርሻ ንምስፋሕ 
ተባሂሉ ዝካየድ ንጥፈታት ምቝጥቋጥ 

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

ከም ቀንዲ ነጥብታት ኣብ ምድካይ 
ሓመድ ክጥቀሱ ይኽእሉ። ፍግረ-መሬት 
ምንቅስቓስ ወይ ምጒዓዝ ሓመድ ካብ 
ሓደ ቦታ ናብ ካልእ ኰይኑ፡ ብቐንዱ 
ብሰንኪ ክሊማዊ ረቛሒታት (ንፋስን 
ማይን) ዝያዳ ይጽሎ። ከም ሳዕቤኑ፡ 
ፍርያምነት ሓመድ ብኣሉታ ይጽሎ። እቲ 
ኣብ ኣከባቢ ዝወርድ ዕንወት፡ ኣብ ሓጺር 
ግዜ ተለልዩ መፍትሒ እንተዘይረኺቡ፡ 
ፍርያም ሓመድ ብቐጻሊ እናተባሕጎገ፡ 
ኣብ ውሑድ ዓመታት ምሉእ-ብምሉእ 
ተጋሒጡ ክኸይድ ይኽእል። ኣብ ሃገርና 
ንፍግረ-መሬት ዘቀላጥፍ፡ ብዙሕ ባህርያዊ 
ረቛሒታት ኣሎ። ንኣብነት፡ ኣብ ከበሳ 
ዝርከብ ቅርጺ-መሬት ኣጻዳፍ ስለዝዀነ፡ 
ብርቱዕ ዝናብ ክዘንብ እንከሎ ብናህሪ 
ስለዝጐዓዝ እቲ ዝፍጠር ውሕጅ ብዘይካ 
ሓመድ ንኣሽቱ ኣእማን’ውን ከይተረፈ 
ለኪሙ ይማላእ። ብፍላይ እቲ ሕርሻዊ 
ቦታ ድሩቕን ትሑት ሽፋን ቡቕሊን ምስ 
ዝህልዎ፡ ብዘይ ንሕስያ ንዅሉ ለኻኺሙ 

ይጐዓዝ። እቲ ንብዙሕ ባህርያዊ ጸጋታት 
ለኻኺሙ ብልዑል ናህሪ ዝጐዓዝ ውሕጅ፡ 
ብቐንዱ ኣብ ላዕላዋይ ሽፋን ሓመድ 
ንዝርከብ ሃብታም ትሕዝቶ የባድም።

ፍግረ-መሬት ብዝናብ ጥራይ ዝኽሰት 
ከባብያዊ ዕንወት ኣይኰነን። ብሰንኪ 
ብርቱዕ ንፋስ ዝስዕብ ፍግረ-መሬት፡ ኣብ 
ምድካይ መሬትን ኣብ ምብኣስ ደርቅን 
ከቢድ ሳዕቤን ዘኸትል እዩ። ኣብ’ቲ 
ንነዊሕ እዋን ደርቂ ዘጋጠሞ ቦታታት፡ 
ህቦብላዊ ንፋስ እንተተላዒሉ፡ ምብሕጓግ 
መሬት ብሰፊሕ ክኽሰት ይኽእል። 
ንጥፈታት ምዕቃብ ሓመድን ማይን፡ ኣብ 
ምውሓስ ኣከባቢ ልዑል ኣበርክቶ ኣለዎ። 
ከምኡ’ውን፡ መላእ ሕብረተ-ሰብ ብሓባር 
እንተስ ብኮም ወይ ብጉጅለ ተጠርኒፉ 
ዘካይዶ ወፍሪታት፡ ኣድማዒ ውጽኢት 
ዝሕፈሶ እዩ። ብእኡ መንጽር፡ ኣብ 
ሕርሻዊ ንጥፈታት ዕብየት እቶት ስለዝረአ፡ 
ውሕሰነት መግቢ ክረጋገጽ ይከኣል።

ኣግራብ፡ ብሰንኪ ባህርያዊ ሓደጋታትን 

ዘይውሕሉል ኣጠቓቕማን ወግሐ-ጸብሐ 
ይበርሱ ኣለዉ። ኣብ ዝተፈላለየ ከባቢታት 
ብርሰት ኣግራብ ንምክልኻል ኰነ ነቲ ኣብ 
ልዕሊ ኣግራብ ዕንወት ዘስዕብ ንጥፈታት 
ደው ንምባል፡ ዕቱብን ግብራውን ስጒምቲ 
ክውሰድ ይግባእ። ኣግራብ ንህይወታዊ 
ብዙሕነትን ከባብብያዊ ንጽህናን ብዙሕ 
ረብሓታት ዝሓቘፈ ስለዝኾነ።

ገረብ መርዛም ጋዝ ካርቦን ካብ 
ህዋ ወይ ጠፈር መጽዩ የፋዅስ ጥራይ 
ዘይኰነ እንተላይ ብሰንኪ ክሊማዊ ለውጢ 
ዝስዕብ ባህርያዊ ሓደጋታት ኣብ ምቕናስ 
ልዑል ኣበርክቶ ኣለዎ። ከምኡ’ውን፡ ስነ-
ህይወታዊ ብዙሕነት ብምስሳን፡ እተፈላለዩ 
ዓሌት ህይወታውያን ንኸይጸንቱ 
ይከላኸል። ከም ዝፍለጥ፡ ብዙሓት ዓሌት 
እንስሳታትን ብቐሊሉ ክረኣዩ ዘይክእሉ 
ደቀቕቲ ታህዋስያንን ምንጪ መግቦም፡ 
መዕቆቢ ስፍራኦምን ካልእን ኣብ ህላውነት 
ኣግራብ ዝተመርኰሰ እዩ። እንተዀነ፡ 
ብሰንኪ ሓላፍነት ዝጎደሎ ኣካይዳ ደቂ-ሰብ፡ 
ኣእላፍ ህይወታውያን ይጸንቱ፡ መጽለሊ 
ቦታ ይስእኑን ንሓደጋ ይቃልዑን ኣለዉ። 
ኣብ ርእሲ’ዚ፡ እንነብረሉ ኣከባቢ መሬቱን 
ኣየሩን ጽሬቱ ዝሓለወ ክኸውን ህላወ 
ኣግራብ ወሳኒ እዩ። ብኣግራብን ካልኦት 
ኣትክልትን ኣብ ዝማዕረገ ኣከባቢ ዝነብር 
ሰብን እንስሳን፡ ጽሩይ ኣየር ስለዘስተንፍስ፡ 
ሕማም ናይ ምክልኻል ብቕዓቱ ልዑል፡ 
ስርዓት ዑደት-ደሙን መትንታቱን 
ድማ ብግቡእ ከምዝሰርሑ ዝተፈላለዩ 
መጽናዕትታት የረጋግጹ። ስለዚ ኣግራብ 

ኣብ ጥዕናና ቀጥታዊ ጽልዋ ኣለዎም። 
ብተወሳኺ፡ ኣግራብ ፍርያት መሬት 
ዘሀብትሙን ፍግረ-መሬት ዝከላኸሉን 
እዮም። ብእኡ መንጽር፡ ኣብ ምኽዕባት 
እኹል መጠን ምህርቲ ሓገዝቲ እዮም። 
ኣግራብ ብ 50% ብከላ ከም ዘጒድሉ 
ዝፍለጥ ኰይኑ፡ ብሰንኪ በከልቲ ጋዛት 
ዝስዕብ ሕማምን ሞትን ድማ የጉድሉ። 
ከም ውጽኢቱ፡ ካብ ብከላ ናጸ ዝዀነ 
መኣዛዊ መግቢ ክንምገብ የኽእሉና። 

እንትርፎ ኣብቲ ጽኑዕ ሓለዋ ዝካየደሉ 
ቦታታት፡ ተርእዮ ብርሰት ኣግራብ ኣብ 
ሰፊሕ ቦታ ብቐጻሊ ይፍጸም እዩ። እዚ 
ጉዳይ መግትኢ እንተዘይተገይሩሉ፡ 
ኵሉ’ቲ ዝካየድ ጻዕርታት ንጥፈታት 
ምግራብ ትርጉም ኣልቦ’ዩ ዝኸውን። 
ነፍሲ-ወከፍ ሰብ፡ ሓንቲ ገረብ’ውን 
ትኹም ምስ ህላወኡ ቀጥታ ምትእስሳር 
ከምዘለዋ ፈሊጡ ከምውላዱ ክሕልዋን 
ክከናኸናን ይግባእ። እቶም ኣብ ሓለዋ 
ኣግራብ ተዋፊሮም ዝርከቡ ዜጋታት ድማ፡ 
ነዚ ኣዕናዊ ተርእዮ ናብ ዝተሓተ ደረጃ 
ንምብጻሕን ንምውጋድን፡ ዝተሰከምዎ 
ሓደራ ብግቡእ ንምፍጻም እኹል ዕጥቂ 
ክህልዎም ኣለዎ። ተፈጥሮ ምዕቃብ 
ንኹሉ ዘርብሕ ምዃኑ ተገንዚብና 
እንተሓሊናዮ፡ ኣምሳያኡ ንሕና ኢና 
ተጠቀምቲ ንኸውን። ብኣንጻሩ፡ “ንዓይ 
ጥራይ ይጥዓመኒ” ዝብል ስስዕቲ ዝመልኦ 
ኣካይዳ ንኽተል እንተዀይንና ግን 
ምናልባት ምላሽ ናይቲ እንፍጽሞ ተግባር 
ኣብ ሓጺር እዋን እንተዘይረኣናዮ፡ ኣሉታዊ 
ሳዕቤኑን ዕዳኡን ኣብ ደቅናን ደቂ-ደቅናን 
ምኽሳቱ ዘይተረፍ እዩ።

ኦቲዝምን ሕልኽላኻቱንኦቲዝም፡ ሕማም ዘይኰነ ሓደ ሰብ 
ሒዝዎ ዝውለድን ንምሉእ ዕምሩ ምስኡ 
ዝጸንሕን ኵነተ-ኣእምሮ እዩ። ሕክምናዊ 
መጸውዒኡ ‘ኦቲዝም ስፔክትረም 
ዲስኦርደር’ ወይ ‘ኤኤስዲ’ ይበሃል። 
ወላ’ኳ ጠንቁ ብንጹር እንተዘይተፈልጠ 
መብዛሕትኡ ግዜ፡ ካብ ኣብ ኣዋልድ 
ንላዕሊ ኣብ ኣወዳት’ዩ ዝረአ። ምስ’ዚ 
ኵነታት ዝነብሩ ሰባት ጸገም ምዕባለ 
ኣእምሮ ስለዝህልዎም፡ ምስ ካልኦት 

ዘለዎም ርክብን ማሕበራዊ ህይወቶምን 
ይጽሎ። ምልክታት ኦቲዝም ንውሱን 
እዋን ከይተረኣየ ወይ ከይተጋህደ 
ክጸንሕ ይኽእል። ብዘይካ’ዚ፡ ሓደ 
ሰብ ኦቲስቲክ ከምዝዀነ ወይ ኦቲዝም 
ከምዘለዎ ብምርኣይ ጥራይ ክፍለጥ 
ኣይክእልን። ስለዚ፡ ኦቲስቲዝም ብክኢላ 
ጥራይ እዩ ዝውሰን። ምልክታት ኦቲዝም 

ካብ ሰብ ናብ ሰብ ክፈላለ ይኽእል። 
ካብ’ቶም ኣብ ህጻናት ብኣጋኡ ዝረኣዩ 
ምልክታት ውሑድ ምስ እንምልከት፦ 
ቀዳማይ፡ ጸገም ማሕበራዊ ርክብ እዩ። 
ምስ ኦቲዝም ዝነብሩ ህጻናት ምስ 
ካልኦት ኣብ ምርድዳእ፡ ዓይኒ-ንዓይኒ 
ኣብ ምጥምማት፡ ስምዒቶም ኣብ ገጾም 
ኣብ ምግላጽ፡ ናይ ሰባት ስምዒት ኣብ 
ምርዳእ፡ ስሞም ክጽዋዕ እንከሎ ምላሽ 
ኣብ ምሃብ ዝኣመሰሉ ተግባራት 
ክዝሕትሉ ይኽእሉ። 

ካልኣይ፡ ጸገም ምዕባለ ክእለት ዘረባን 
ቋንቋን ገለ ካብቲ ዝረአ ምልክታት 
እዩ። ምስ ኦቲዝም ዝነብሩ ህጻናት 
ኣብ ምምዕባል ክእለት ዘረባን ቋንቋን 
ክድንጉዩ ወይ’ውን ፈጺሞም ዘይዛረቡ 
ክዀኑ ይኽእሉ። ሳልሳይ፡ እቲ ኵነታት 
ዘለዎም ህጻናት ተደጋጋሚ ባህርያት 
ከም ምንውናው ርእሲ፡ ምውዝዋዝ 
ኣእዳው ወይ ኣእጋር ዝኣመሰሉ 
ተግባራት ክደጋግሙ ይኽእሉ። 

ራብዓይ፡ ኣብ ስሩዕ ተግባራቶም ወይ 
ከባቢኦም ንዝመጽእ ለውጢ ኣብ 
ምቕባል ክጽገሙ፡ ክበሳጨዉን ክጭነቑን 
ይኽእሉ። ሓሙሻይ፡ ህዋሳዊ ተግባራት 
ኣብ ከም ድምጺ፡ ትርኢት፡ መቐረት 
ወይ መብራህቲ ዝኣመሰሉ ድፍኢታት 
ወይ ድራኸታት ካብ መጠን ንላዕሊ 
ወይ ካብ መጠን ንታሕቲ ተሃዋሲ 
ክዀኑ ይኽእሉ። ኦቲስቲክ ህጻናት 
ኣብ ከባቢኦም ኣብ ዝርከቡ ካልኦት 
ሰባትን ኣሉታዊ ጽልዋ ዘለዎም በዳሂ 
ባህርያትን የርእዩ እዮም። ንኣብነት፡ 
ዝወሃቦም መምርሒ ዘይክቕበሉ ወይ 
ዕሽሽ ክብሉ ይኽእሉ። እዚ ድማ 
ስድራ-ቤቶም ክጽገሙ ዝገብር እዩ። 
ካልእ፡ ካብ ክፍሊ ክወጹ፡ ኣብ ትሕቲ 
ጠረጴዛ ክሕብኡን ዝዀነ ዝርብሽ 
ተደጋጋሚ ድምጺ ከስምዑን ተኽእሎ 
ኣሎ። እዚ ንዓኣቶምን ንኻልኦትን 
በዳሂ ስለዝኸውን፡ ኣብ ትምህርቶም 
ኣሉታዊ ጽልዋ ከሕድር ይኽእል። 
ይኹን’ምበር፡ ስድራቤታትን ካልኦት 
ሰባትን ስለምንታይ እቲ በዳሂ ባህሪ 

የጋጥም ከምዘሎ ክርድኡ ኣገዳሲ’ዩ። 
ጠንቂ ናይቲ ባህሪ እንተተረዲኦም ድማ፡ 
ከመይ ገይሮም ክፈትሕዎ ከምዝኽእሉ 
ንኽርድኡ ዝቐለለ ይኸውን።

ብዘይካ’ዚ፡ ንሕና’ውን ምስ ኦቲዝም 
ዝነብሩ ህጻናትን ዓበይቲ ሰባትን ዘርእዩዎ 
በዳሂ ባህርያት ምስ እንርዳእ፡ ብኸመይ 
ክንሕግዝ ከምእንኽእል ንኽንግንዘብ 
ዝቐለለ ይኸውን። ዝዀነ ኦቲስቲክ ሰብ 
ከዛርበና ወይ ምሳና ክጻወት ድሌት 
ዘይብሉ ኰይኑ ክስማዓና ይኽእል እዩ። 
እንተዀነ፡ እዚ ናቱ ጌጋ ኣይኰነን። 
እቲ ምንታይ፡ ባዕሉ እውን ከይተረፈ 
ብዛዕባ’ዚ ክሓርቕ ስለዝኽእል። ስለዚ፡ 
እቲ መልሰ-ተግባር ውልቃዊ ጸገም 
ከም ዘይኰነ፡ ተገንዚብና ዓቕሊ ክንገብር 
የድሊ። ምስ ኦቲዝም ዝነብር ዝዀነ 
ሰብ፡ ከም ዘይእሩም ወይ ገታር ኰይኑ 
ዝቐረበና ዋላ እንተመሰለና፡ ብሓቂ 
ከምኡ ክኸውን ድሌት ከምዘይብሉ 
ኣይንረስዕ። ብዝዀነ ነገር እንተተረቢሽና 
ድማ፡ ብዛዕብኡ ምስ እንኣምኖ ዓቢ ሰብ 
ወይ ወለዱ ምዝርራብ ኣገዳሲ እዩ። 
ኣብ ርእሲ’ዚ፡ ዓለም ንኦቲስቲክ ህጻናትን 
ዓበይትን ምድንጋር እትፈጥር ስፍራ 
ክትከውን ትኽእል እያ። ዘንጸባርቕዎ 
ባህርያቶም ድማ፡ ከገርመና ይኽእል 
እዩ። ንኣብነት፡ ተደጋጋሚ ድምጺ 
ከስምዑ ወይ ዝዀነ ነገር ክቕጥቅጡ 
እንከለዉ፡ ኣብ ክንዲ ምንጻግን ደው 
ከብል ምግዳድን ነቲ ተግባር ምቕባል 
ዝሓሸ ይኸውን። ብተወሳኺ፡ ኣብ 
ክንዲ ገናሕቲን ነጸግትን፡ ተቐበልትን 
ሕያዎትን ኰይንና ብዝምችኦም ኣገባብ 
ክንዋሳእን ኣፍረይቲ ንምግባሮም ባይታ 
ከነጣጥሓሎምን ይግባእ።

ንኡስ ዞባ ድባርዋን ጸጋታቱን
 ንኡስ ዞባ ድባርዋ፡ ብ28 ምምሕዳር 

ከባቢታት ዝቘመ እዩ። ብወገን ሰሜን፡ 
ምስ ዞባ ማእከል ንኡስ ዞባ ጋላ-ነፍሒ፡ 
ብምብራቕ ምስ ንኡስ ዞባ ደቀምሓረ፡ 
ብደቡብ ምስ ንኡስ ዞባ መንደፈራ 
ብደቡባዊ ምዕራብ ድማ ምስ ንኡስ ዞባ 
ዓረዛ ይዳወብ። ዝበዝሐ ኣብ ሕርሻ፡ ዝተረፈ 
ድማ ብንግዲ ዝመሓደር፡ ኣስታት 85 ሽሕ 
ህዝቢ ይነብሮ። ኵነታት ሕርሻ ናይ’ቲ 
ንኡስ ዞባ ብወቕታውን ልምዓት መስኖን 
ይካየድ። ብዘይካ’ዚ፡ ውሑዳት ኣብ መፍረ 
ናይ ጸባ ከብቲ ዝዋፈሩ ሓረስቶት ኣለዉ። 
ዝሰፍሐ መሬት ንኡስ ዞባ ድባርዋ፡ ከበሳ 
ክኸውን ከሎ፡ ብወገን ሰሜናዊ ምዕራብ 
ምስ ብዓል ለይቶ ዝተኣሳሰር ቦታታት 
ግን ቆላዊ ባህሪ ዘለዎ ከባቢ እዩ። ብዛዕባ’ዚ 
ምስ ኣመሓዳሪ ናይ’ቲ ንኡስ ዞባ ኣቶ 
ፍረወንጌል ተኽለሃይማኖት ናይ ዘካየድናዮ 
ቃለ-መሕትት ጽማቚ ብኸምዚ ዝስዕብ 
ናባኹም ነብሎ - ሰናይ ንባብ፦  
  ኣብ ምዕባለን ህንጸትን ሃገር ግደን 

ተሳትፎን ሓፋሽ ወሳኒ’ዩ። ህዝቢ ንረብሓኡ 
ኣብ ዘገልግሉ ዕማማት ተጸባዪ ኣብ ክንዲ 
ዝኸውን፡ ባዕላዊ ተበግሶ ወሲዱ ክግስግስ 
ድማ ንእሽቶ ደገፍ መንግስታውያን 
ኣካላት ጥራይ’ዩ ዝሓትት። ሳላ በብግዜኡ 
ዝተኻየዱ ልምዓዊ መደባት፡ ማሕበራዊ 
ኣገልግሎት ማለት ጥዕና፡ ትምህርቲ፡ 
ኣገልግሎት ቀረብ ጽሩይ ዝስተ ማይ፡ 
መጐዓዝያ፡ መራኸቢታት… ኣብ ንኡስ 
ዞባ ድባርዋ፡ ብጽቡቕ’ዩ ዝግስግስ ዘሎ።  
መጐዓዝያ፦ መጐዓዝያ፦ 
ኣብ ምዕባለን ብልጽግናን ሕብረተ-ሰብን 

ሃገርን መትኒ ኰይኑ ወሳኒ ግደ ዝጻወት 
ጽርግያ’ዩ። ንኡስ ዞባ ድባርዋ ካብን ናብን 
ከባቢታት’ቲ ንኡስ ዞባ ዘራኽቡ ብተበግሶ 
ነበርቲ ዓዲታትን መንግስትን ዝተሰርሑ 
ነናብ ዓዶም ዘእትዉ ብርክት ዝበሉ 
መስመራት ኣለዉ። ገለ ካብ’ዚ፡ ኣብ 
መስርሕ ጽገና ዝርከብ፡ ህንጸት ድልድላት 
ጥራይ ዝተረፎ ብድባርዋን ሊባንን ብኽልተ 
ገጻት (ወገን) ናብ ዓዲ ፈለስቲ ዘእቱ ጽርግያ 
ኣሎ። እቲ ሓደ፡ እቲ ብወገን ጽልማ ኣቢሉ 
ናብታ ዓዲ ዘእቱ ኣብ ክረምቲ ተበላሽዩ 
ጸኒሑ ህዝቢ ብዝወሰዶ ተበግሶ ጽገና 
ተኻይድሉ ኣገልግሎት ኣብ ምሃብ ዝርከብ 
ክኸውን ከሎ፡ እቲ ካልኣይ ድማ ኣብ 
መስርሕ ህንጸት ዝርከብ፡ ብሸነኽ ሰሜን 
ንብዙሓት ከባቢታት ኣገልግሎት ክህብ 
ትጽቢት ተገይሩሉ ዘሎ ብሊባን ኣቢሉ ናብ 
ዓዲ ፈለስቲ ዝኣቱ ጽርግያ’ዩ። ብሕልፊ 
ነቲ ካብ ኣስመራ ብድባርዋ ኣቢልካ ናብ 
ዓዲ-ፈለስቲን ከባቢኣን ንምብጻሕ ዝግበር 
ኰለል ዝበዝሖ ጒዕዞ፡ ኣኳሊሙ ብኣቋራጭ 
ናብተን ዓዲታት ዘእቱ ሓጋዚ መስመር’ዩ። 
ህዝቢ’ቲ ከባቢ ድማ ካብኡ ዝድለ የበርክት 
ምህላዉ ይግለጽ። 

ኣቶ ፍረወንጌል ተኽለሃይማኖት

ስእሊ፦ ኣብርሃም በየነ

ምስ’ዚ ዝተኣሳሰር፡ ንምስርሑ ልዕሊ 
ዓቕሚ ህዝቢ ምስ ኰነ፡ መንግስቲ ኣትዩዎ 
ካብ ድባርዋ ናብ ጒሕ-ጨዓ ዘእቱ 
ዝተሰርሐ ደረጃኡ ዝሓለወ ጽርግያ’ውን 
ኣሎ። ዓዲታት ዓዲ-ብዛገን ቃቕብዳን ድማ፡ 
ኣገልግሎት መጓዓዝያ ሓራት ክረኽቡ 
ይጽበዩ ኣለዉ። ብዓዲ-ሸረፎቶ፡ ሽከቲ ኣቢላ፡ 
ንዓዲ ጽንዓይ፣ ብዓሻ ጐልጐል ገይራ፡ 
ንዓዲታት ዓዲ ከልከልቲ፡ ዛውል …ትኣቱ 
ኣውቶቡስ ሓራት ኣላ። ነበርቲ ሽከቲ 
ከኣ ተመሳሳሊ ኣገልግሎት ክምደበሎም 
ሓቲቶም ኣለዉ። ኣብዚ ብፍሉይ 
ዝጥቀስ፡ ኣብ’ቲ ከባቢ ዝካየድ ዘሎ ምስ 
ዕደና ነሓስ ዝተኣሳሰር፡ ናብ ዓዲታት’ቲ 
ከባቢ (ዓዲ ራእሲን ዓዲ ንፋስን) ዘእቱ 
ሓድሽ ጽርግያ ኣሎ። ብሓፈሻኡ እንክርአ፡ 
መጐዓዝያ ሓራት ኣብ ንኡስ ዞባ ድባርዋ፡ 
ብመጠኑ ደሓን ኣሎ ኢልካ ክትዛረበሉ 
እትኽእል ኣገልግሎት ኣሎ።   
ኣገልግሎት ቀረብ ማይ፦ኣገልግሎት ቀረብ ማይ፦
   ማይ ህይወት ጥራይ ዘይኰነ፡ ቀንዲ 

መዐቀኒ ምዕባለን ብልጽግናን ሕብረተ-ሰብን 
ሃገርን እውን’ዩ። ሓደ ካብ መዐቀኒታት 
ስልጣነ ሕብረተ-ሰብ፡ ተጠቃሚ ጽሬቱ 
ዘውሓሰ ማይ ንምዃን ምብቃዕ’ዩ። ነዚ 
መሰረት ብምግባር፡ ቅድም ክብል ብዙሓት 
ኣገልግሎት ቀረብ ማይ ዝኣተወን ዓዲታት 
ንኡስ ዞባ ድባርዋ ምህላወን ይግለጽ። 
ቀጺለን ዓዲ ሎጎ፡ ዓደ-ገልግል፡ ዝርቤን፡ 
ዓዲ ባሮ፡ ተማጅላ፡ ግብረ-ቃላይ፡ ዓዲ-ደፍኒ፡ 
ዓዲታት ጒሕ ጨዓን ክሳድ ዳዕሮን፡ 
ኣብዚ ቀረባ እዋን ከኣ፡ ዓዲ ፈለስቲን 
ከባቢኣ ዓዲታትን፡ ኣገልግሎት ጽሩይ ማይ 
ዝኣተወን ዓዲታት ናይ’ቲ ንኡስ ዞባ እየን። 
ኣብ ሰም-ዓሰም ከኣ፡ ብልዕሊ 4 ሚልዮን 
ናቕፋ መስርሕ ህንጸቱ ዝተዛዘመዝተዋደደ 
ፕሮጀክት ቀረብ ጽሩይ ማይ ክህሉ ከሎ፡ 
ኣብ ዓዲ ክብሎን ከባቢኣን ሓደስቲ ዒላታት 
ተዃዒተን ባስካ መዕቈሪ ማይ ኣብ ደረጃ 
ምጽፋፍ ይርከብ። ኣብ’ዚ ቁሩብ ከም ጸገም 
ዝጥቀስ፡ ቀረብ ማይ ከተማ ድባርዋ እዩ። 
ቅድሚ ሕጂ ንነበርቲ’ታ ከተማ ዝምግባ 
11 ዒላታት ነይረን። ምስ ግዜ ትሕዝቶ 

ማየን እናሓፈሰ ስለዝኸደ ግዳ፡ ኣብዚ 
እዋን’ዚ ምንጪ ጽሩይ ዝስተ ማይ ናይ’ታ 
ከተማ ኣብ ሰለስተ ዒላ ተደሪቱ ኣሎ። ነዚ 
ንምፍታሕ፡ ብፕሮጀክት ማይ ዓዲ-ሃሎ ካብ 
ገርገራ ንምዝርጋሕ ዝተበጋገሰ መደብ 
ኣሎ። ሓደ ካብኡ ኣብ ደቡባዊ ምዕራብ 
ከተማ ድባርዋ ኣብ በሪኽ ቦታ ዝህነጹ 
ዘለዉ ከዘንቲ ማይ’ዮም። እዚኣቶም ምስ 
ተዛዘሙ ከኣ፡ ጸገም ኣቕርቦት ማይ ናይ’ታ 
ከተማ ክፍታሕ ትጽቢት ይግበር።      
   ካልእ፡ ጐሊሖም ዝረኣዩ፡ ኣብ ልምዓት 

መስኖ ናይ’ቲ ንኡስ ዞባ መስተርሆ 
ዝፈጠሩ፡ ኣብዚ እዋን’ዚ ዝኣክል ማይ 
ኣዋህሊሎም በለቕ በለቕ ዝብሉ ልዕሊ 80 
ዓበይቲን ንኣሽቱን ከዘንቲ ማይ ኣለዉ። 
ብዘይካ’ዚ፡ ኣብ ባምብቆ 3 ሚልዮን ሜተር 
ኲፕ ማይ ናይ ምውህላል ዓቕሚ ዘለዋ 
መስርሕ ህንጸታ ዝተዛዘመ ሓዳስ ዲጋ ኣላ። 
ባምብቆ ካብ ዓዲ ገብራይ ንሸነኽ ምዕራብ 
እትርከብ ዓዲ ኰይና፡ ነበርታ ክቱር ጸገም 
ናይ ማይ ዝጸንሖም እዮም። ምህናጽ ናይ’ዛ 
ሓዳስ ዲጋ ከኣ፡ ሽግር ዝስተ ማይ ሰብን 
ጥሪትን እታ ዓዲ (ባብምቆ)፡ ጐረባብታ 
ዝዀና ጒላን ዓዲ ኣሕፈራን ክትፈትሕን 
ኣብ ርእሲኡ ንልምዓት መስኖ’ቲ ከባቢ 
ከተገልግልን ተስፋ ኣሎ።   
ጸዓትን መራኸቢታትን፦ጸዓትን መራኸቢታትን፦
ኣገልግሎት ኤለክትሪክ ኣብ ንኡስ ዞባ 

ድባርዋ ከም ኵሉ ኣብ ሃገር ዘሎ’ዩ። 
ብመንጽር ዝርግሐ ክርአ ከሎ ከኣ፡ ኣብ 
ኣዝዩ ርሑቕ ከባቢ ዝተደኰና ዓዲታት 
ከም ማይ-ኣልቦ ዝበላ ውሑዳትን ንኣሽቱ 
ዓዲታትን ገዲፍካ፡ ዝበዝሓ ዓዲታት’ቲ 
ንኡስ ዞባ፡ ገለን ኣገልግሎት ዝረክብ፡ ገለን 
ንኣገልግሎት ዝጽበ፡ ገለን ድማ መስመር 
ኤለክትሪክ ኣዕኑድ ይትከለለን ምህላዉ 
ይሕበር።   
ንኣግልግሎት ተንቀሳቐሲ ተሌፎን 

ዝምልከት ድማ፡ ተቐማጦ ውሱናት 
ከባቢታት (ሰፍኣ)፡ ብሰንኪ ጸገም መስመር 
ብርኽ ኣብ ዝበለ ቦታታት ወጺኦም’ዮም 
ዝራኽቡ። ዝሰፍሐ ከባቢ’ቲ ንኡስ ዞባ ግና 
ብጽቡቕ ዝግለጽ ኣገልግሎት ተንቀሳቓሲ 
ቴለፎን ኣለዎ። ነቲ ዘሎ ሃጓፍ ንምፍታሕ 
ቤት ጽሕፈት ኤሪ-ቴል ኣብ ዝሓለፈ እዋን 
መጽናዕቲ ኣካይዱን ተቐበልቲ ታወራት 
ክትከሉ መደብ ወጺኡን ኣሎ። ብዘይካ’ዚ፡ 
ኣብ ከተማ ድባርዋ ብትሕቲ መሬት 
ዝኸይድ መስመር ንምዝርጋሕ ዝተወጠነ 
ዓቢ ፕሮጀክት ኣሎ። ካልእ፡ ኣብዚ እዋን’ዚ 
ብእወታ ዝግለጽ ቅድሚ ሕጂ ሲም-ካርድ 
ንምርካብ ንመንደፈራ እናኸድካ ዝሳለጥ 
ዝነበረ ስራሕ ተሪፉ፡ ኣብ ድባርዋ ክውዳእ 
ጀሚሩ ኣሎ። 
ዕደላ መሬት ጤሳ፦ዕደላ መሬት ጤሳ፦

ድባርዋ ብጻዕቂ ዓዲታት ዝፍለጥ ንኡስ ዞባ 
እዩ። ጤሳ ድማ ኣብ መነባብሮ ሕብረተ-ሰብ 
ዝፈጥሮ ሩፍታ ኣቃሊልካ ዝርአ ኣይኰነን። 
ዕደላ ጤሳ ብፍላይ ኣብ ገጠራት’ቲ ንኡስ 
ዞባ፡ ንውሕሉል ተጠቃምነት መሬት ቅጥዒ 
ሚኒስትሪ መሬት፡ ማይን ኣከባብን ተኸቲሉ 
ብቐጻሊ ዝካየድ ዕማም’ዩ። ዝተዓደለ 
መሬት ኣብ መዓላ ክውዕል፡ ኣፍልጦ 
ሚኒስትሪ መሬት፡ ማይን ኣከባብን የድልዮ። 
ተኸሊሉ ካርታ ዝወጽኣሉ መሬት ኣብ 
መዓላ ከምዝውዕል ድማ ምርዳእ የድሊ። 
ብኸምዚ ዝተጠቕሰ ኣገባብ፡ ኣብ ገለ ምስ 
ኣቃውማ ዝተደኰናሉ ቦታ ብዝተኣሳሰር 
መጽናዕቲ ዘድልየን መሬት ጤሳ ዘይዓደላ 
ዓዲታት ገዲፍካ፡ ኣብዚ ቀረባ እዋን፡ ግብረ-
ቀላይ፡ ህዝጉድ፡ ዓዲ-ሓርቦ፡ ዓዲ-ዋጦት፡ 
ገርገራ፡ ሽከቲ፡ ዛውል፡ ላቜን፡ ተራ-እምኒ፡ 
ጒሕ ጨዓ፡ ክሳድ ዳዕሮ፡ ሰም-ዓሰምን ዓዲ-
ሎጎን….መሬት ጤሳ ዝተዓደላ ዓዲታት’ቲ 
ንኡስ ዞባ’የን። ዓዲ-ሕዝባይ ከም ኣብነት 
እንተደኣ ወሲድና፡ እቲ ቀንዲ ዓዲ ኣብ 
ዝባን ኣሎ፣ ክዕደሎም ዝደልይዎ ቦታ ጤሳ 
ድማ፡ ኣብ ከባቢ ጽርግያ እዩ። ነዚ ከመይ 
ተወሃህዶን ህዝቢ ከመይ ኢሉ ንታሕቲ 
ይወርድን ከኣ ይጽናዕ ኣሎ። መስርሕ 
ህንጸት ኣባይቲ ኣብ ዓዲታት ከይተደረተ፡ 
ኣብ ከተማ ድባርዋ’ውን ይካየድ’ዩ። ኣብ 
ከተማ፡ ህንጻ ክትሰርሕ፡ ሕጊ መምርሒ 
መሬት ከተማ ዝእዝዞ፡ ኣዋጅ ህንጻ ደው 
ቅድሚ ምባሉ መሰረት ዝተነጽፈሉ ቃጽዖ 
ይሰራሕ ዝብል’ዩ። ኣብ’ዚ ዓቕሚ ዘለዎም 
ክሰርሑ ይኽእሉ፣ ዓቕሚ ዘይብሎም ድማ፡ 
ኣብ መሬት ብጽሒቶም ብግዝያውነት 
ክሰፍሩ ፍታሕ ተገይሩ ኣሎ። ብኸምዚ 
ሽግሮም ፈቲሖም መሬቶም እናኸለሉ 
ዝነብሩ ተቐማጦ ድባርዋ ኣለዉ።       
ምጥርናፍ ዓዲታት፦ምጥርናፍ ዓዲታት፦
ሕብረተ-ሰብና፡ ኣብ ገለ ከባቢታት 

ብጻዕቂ ገለን ድማ ፋሕ ኢሉ መነባብሮኡ 
ዝመርሕ’ዩ። መንግስቲ ፋሕ ኢሉ ህይወቱ 
ዝመርሕ ህዝቢ፡ ብቐረባን ብቐሊሉን 
ማሕበራዊ ኣገልግሎት ናብ ዝረኸብሉ 
ከባቢ ናይ ምጥርናፍ ስራሕ ወግሐ ጸብሐ 
ዝሰርሓሉ ዘሎ’ዩ። ውሑዳት ከም ብዓል 
ማይ-ኣልቦ ብደንበታት ዝቘማን ዝዓበየ 
ክፋል ኣብ መጓሳ ዝተመርኰሰ ህይወት 
ዝመርሑ ነበርተንን ንኣሽቱ ቁሸታት 
ገዲፍካ፡ ዝበዝሓ ዓዲታት ንኡስ ዞባ ድባርዋ 
ጥርኑፋት’የን።  
ንጥፈታት ዕደና፦ንጥፈታት ዕደና፦
  ንኡስ ዞባ ድባርዋ ብትሕዝቶ ነሓስ 

ሃብታም ምዃኑ ይግለጽ። ኣብዚ እዋን’ዚ 
ኸኣ፡ ዝለዓለ ደረጃ ዘለዎ ዝዓበየ ክፋሉ 
መስርሕ ምጽራይ እናተገብረሉ ዝካየድ 
ዘሎ ዕደና ነሓስ፡ ንነበርቲ’ቲ ከባቢ ሰፊሕ 
ዕድል ሽቕለት ፈጢሩ ይርከብ። ካልእ 
ጎቦ እምብላላሕ ኣካል’ዚ ንኡስ ዞባ’ዩ። 

እዚ፡ ብኣቀማምጣኡ ሃብታም ባህርያዊ 
ጸጋ ዝሓቘፈ እምባ ምዃኑ ይእመን። 
ርሑቕ ከይከድና ነሓድሕዶም ዝተጸፋጸፉ 

ከይጸረብካ ናብ ድላይካ መዓላ ከተውዕሎ 
ዘኽእል ኣእማን ምጥቃስ ይከኣል። 
ኣብ’ዚ ከባቢ ዝርከብ እምኒ፡ ኣብ ግቡእ 
መዓላ ንምውዓሉ መጽናዕቲ ተኻይድሉ 
ንምትግባሩ ዝተታሕዘ መደብ ኣሎ። እዚ 
ክኸውን ግን ብቐዳምነት ምውዳድ ናብ’ቲ 
ቦታ ዘእቱ ጽርግያ የድሊ።  
ገዳማት፦ገዳማት፦
  ኣብ’ቲ ንኡስ ዞባ ዝርከቡ ብሕልፊ 

ጽበት ስፍራ ዘለዎም ገዳማት ኣለዉ። 
ነዚኣቶም ቱሪዝማዊ ስሕበት ዘለዎም 
ገይርካ ጥንታውነቶምን ታሪኽ ገድላዊ 
ኣመሰራርታኦምን ብዝዕቅብ ኣገባብ 
ንምህዳሶምን ንምስፍሖምን መንግስቲ 
ልዑል ትዅረት ሂቡ ይሰርሓሉ ኣሎ። 
ብሸነኽ ደቡባዊ ምዕራብ ከተማ ድባርዋ 
ንመንደፈራ ክትወጽእ ንሸነኽ የማን ኣብ 
በሪኽ ቦታ ዝተደኰነ ገዳም እንዳ-ማርያም 
ከምኡ’ውን ንምዕራብ ሸነኽ ዝርከብ 
ገዳም ኣቡነ-እንድርያስ ድማ ካብ’ቶም 
ንመስሕብ ቱሪዝም ብዝጥዕም ትሕተ-
ቅርጺ ዝዋደደሎም ዘለዉ ገዳማት ናይ’ቲ 
ንኡስ ዞባ እዮም። ጥንታውያን ኣስከርየን 
ቀዳሞት መእመናን ዓሪፉሉ ዝርከብ፡ 
እንተዀነ ክሳብ ሕጂ መልክዑ ዘይሓዘ 
ገዳም እንዳባ-መጣዕ - ጒሕ ጨዓ’ውን፡ 
ንምምዕርራዩ ዘድሊ መጽናዕቲ ተኻይድሉ 
ኣሎ። 
ታሪኻውያን ቦታታት፦ታሪኻውያን ቦታታት፦
   ማእከል ምምሕዳር’ቲ ንኡስ ዞባ 

ዝዀነት ድባርዋ፡ ዓሚቝ ትንታነ ዘድልዮ 
ሰፊሕ ታሪኻዊ ድሕረ-ባይታ ዘለዋ 
ከተማ’ያ። ርሑቕ ከይከድና ዋና ከተማ 
ባሕሪ ነገስታት ምንባራ ምዝካር ኣኻሊ 
እዩ። ካብ ድባርዋ ንመንደፈራ ክትወጽእ 
ንኢድ ጸጋም እትገድፎ ኩርባ ምስላም፡ 
ኣብዚ እዋን’ዚ መቓብር ሓርበኛታት ከተማ 
ድባርዋ ተደኲኑሉ ዘሎ በሪኽ ቦታ’ዩ። 
ምስላም ቀጥታ ትርጉሙ ኢድ ምስ ምሃብ 
ዝመስለና ኣይንሰኣንን ንኸውን። ምስ’ዚ 
ዝተጠቕሰ ቦታ ብምትእስሳር ግን፡ ምስላም 
እትብል ቃል ትርጉማ፡ ካባን ክብረትን 
ምሽላም ማለት’ዩ። እዚ ዝዀነሉ ምኽንያት 
ከኣ፡ ቀዳሞት ነገስታት ንግስነት ኰነ ሽመት 
ኣብ ዝቕበልሉ፡ ናብ’ዚ ዝተጠቕሰ ቦታ 
መጺኦም ይቕብኡን ይሽየሙን ምንባሮም 
ይዝንቶ።
   ቀጺሉ ከም ሓበን’ቲ ንኡስ ዞባ 

ብሓፈሻ፡ ከተማ ድባርዋ ድማ ብፍላይ 
ዝጥቀስ፡ ልዕሊ 100 ዓመት ዕድመ 
ከምዝገበረ ዝግለጽ፡ ካብ ኣስመራ ናብታ 
ከተማ ዘእቱ ድልድል (ቢንቶ) መረብ’ዩ። 
ቅዲ ኣተሃናንጻ’ዚ ድልድል ንሃንደስቱን 
ሰራሕቱን ሓበንን ኵርዓትን፣ ንተዓዛቢ 
ድማ ዘስደምም እዩ።

መንእሰይ ንዓለም ኣብ እንግድዓኡ 
ጸይሩ ከም ፈረስ ካብን ናብን 
ብጋልቢት ዘመላልስ ፍጡር’ዩ። 
መንእሰይ ዕምቆትን ስፍሓትን 
ዘማልአ ትርጉም ከይተዋህቦ፡ ናብ 
ሕማቕን ጽቡቕን ወገኑ ንምግላጽ 
ዘንቀደ ህንዱድ ዝንባለ ብምጽንሑ፡ 
ኣጠቓላልን ጥሙርን ትርጉም 
ተዋሂብዎ ክበሃል ኣይከኣልን። 
ሳዕቤን ናይዚ ተኾላላፍን ጨራምን 
ኣተረጓጉማ፡ ኣብ ልዕሊ መንእሰይ 
ስንኩል ኣጠማምታ ከም ዝህሉ ኣብ 
ምግባር ኣዕናዊ ተራ ኣበርኪቱ። 

ንእስነት ኣብ መንጎ ቁልዕነትን 
እኽለትን ዝርከብ ወቕቲ ናይ 
ህይወት’ዩ። ንእስነት ግን ዕድመ 
መሰረት ብዝገበረ መግለጺ ጥራይ 
ኣብ ናይ መወዳእታ ትርጉሙ 
ኣይብጻሕን’ዩ። ንእስነት፡ ዕድመ 
ዘይኮነ ስርዓተ-ኣተሓሳስባ’ዩ። 
ዕድመ፡ ንስነ-ህይወታዊ መስርሕ 
ሰባት እምበር ንማሕበራዊ መስርሕ 
ክውስን ኣይክእልን እዩ። ካብ ግዜ 
ናብ ግዜ ወይ ካብ ሕብረተሰብ 
ናብ ሕብረተሰብ ሰባት ሓላፍነት 
ዝወስዱሉን ኣተሓሳስባኦም 
ዝኽሽንሉን ዕድመ ይፈላለ’ዩ። 

ንእስነት ኣብ ሕብረተሰብ ዝተወሰነ 
ማሕበራዊ ቦታ ዘትሕዝ ብምዃኑ 
ብማሕበራዊ ኣገላልጻ’ውን ይትርጎም 
እዩ። ኣብ ሕብረተሰብና መንእሰያት 
ኣብ ዝተፈላለየ ማሕበራዊ ህይወት 

ዝህልዎም ተራ ፍሉጥን ውሱንን 
እዩ። ኣብ ሕብረተሰብ ዝግበኣካ 
ማሕበራዊ ቦታ ንኽትሕዝ፡ ኣብቲ 
ከም መንእሰይ ኴንካ ክትጻወቶ 
ትሕተቶ ወይ ትጽቢት ዝግበረልካ 
ንጥፈታት ሓቀኛ ተሳታፍነት 
ክህልወካ ይግባእ። ዓዲ ረዲኤትካ 
እናሓተተት ተስቅጥ፡ ሰብ እናጎየየ 
ተንዘልሕጥ፡ ከይትሕወስ ትሽኮል 
እንተ ዄንካ ከም መንእሰይ ኣፍልጦ 
ዝህበካ የለን። መንእሰይ ብተግባሩ’ዩ 
ኣብ ሕብረተሰቡ ኣፍልጦ ዝረክብ። 
ብዘርእዮ ተወፋይነት፡ ቅሩብነት፡ 
ብሉጽ ተሳታፍነት፡ ምእዙዝነት 
ንማሕበራዊ ሕጊ፡ ወዘተ እዩ ዝግብኦ 
ማሕበራዊ ቦታ ዝሕዝ። 

መንእሰይ ሓይሊ’ዩ ዝብል ደም 
ዝወጽአ ትርጉም’ውን ኣሎ። 
ሓይሊ ናይ ምግባር ዓቕሚ’ዩ 
ተባሂሉ ይግለጽ። ናይ ምግባር 
ዓቕሚ መንእሰይ ካብ ቆልዓን 
ሽማግለን ዝዓዘዘ’ዩ። መንእሰይ 
ተዓጢቑ ዝጸመደሉ ዕዩ ኣብ 
ፈጽሚ ናይ ምብጻሕ ዕጫኡ 
ውሑስ’ዩ ዝኸውን። ምክልኻልን 
ምህናጽን ሃገር፡ ምርምርን ምህዞን፡ 
ትምህርቲ ካልኦት ወሰንቲ ሃገራዊ 
ንጥፈታትን ብመንእሰይ ዝዕመሙ 
ዕዮታት እዮም። ዝኾነ ትልሚ 
ስራሕ (ስድራቤታዊ ይኹን ሃገራዊ) 
ንዓቕሚ መንእሰይ ኣብ ግምት 
ብምእታው’ዩ ዝሕንጸጽ።  

መንእሰይ ፈጣሪ ለውጢ’ዩ። ለውጢ 

ቀጻልን ነባርን ደኣ ይኹን እምበር 
ጻዕርን ተወፋይነትን ብዝሓትት 
ድልያ’ዩ ዝርከብ። ንዋሕዚ ለውጢ 
ናብ ዝደልኻዮ ኣቃኒዕካ ህይወትካን 
ህይወት ሕብረተሰብካን ከተጀርድን 
ፍረ ንቕሓት ዝኾነ ጻዕሪ የድሊ። 
መንእሰይ ጸኒሓዊ ልምዲ፡ ባህሊ፡ 
ወግዒ ከም ዘለዎ ክቕበሎ ይጽገም። 
ምስ ጣዕምን ትርጉምን ህይወት 
ዘይሳነዩ ነገራት፡ ኢድ የልዕለሎም። 
ኣብ ዓለም ዝተራእዩ ዓበይቲ 
ማሕበራውን ፖለቲካውን ለውጥታት 
ብመንእሰያት’ዩ መጺኡ። ሰውራ 
ኤርትራ ከም ኣብነት ብመንእሰያት 
ተመሪሑ ብመንእሰያት ዝተፈጸመ 
ዕዉት ምንቅስቓስ እዩ።                        

መንእሰይ ተመሃሪ፡ ማዕባሊ፡ 
ተቐባሊ’ዩ። ትምህርቲ ከም ዝኾነ 
ሰብኣዊ ንጥፈት ሓያል ጽንዓትን 
ዲሲፕሊንን ዝሓትት ክብሪ 
ዘጎናጽፍ ንጥፈት እዩ። ወዲ 
ሰብ ካብ ምርኮ ድንቁርና ሓራ 
ንምውጻእ ብትምህርቲ ዝተሰነየ 
ቃልሲ ንምዕዋት ኣእምሮኣውን 
ኣካላውን ሓይሊ የድልዮ። እዞም 
ንዓወት ትምህርቲ ሓገዝቲ ዝኾኑ 
ባህርያት ኣብ መንእሰይ ብቐሊሉ 
ዝርከቡ ብምዃኖም፡ መንእሰይ 
ሓያል ናይ ምምሃር ክእለት ኣለዎ 
ክንብል ንኽእል። መንእሰይ ተቐባሊ 
ትምህርቲ’ዩ ክንብል እንከለና ግን 
ትምህርቲ ብደረጃ ስነ-ሓሳባዊ 
ፍልጠት ጥራይ ዘገማድሕ ማለት 
ኣይኮነን። ተማሂሩ ዝምህር፡ ፈሊጡ 

ዘፍልጥ፡ ክኢሉ ዝዓዪ ክኸውን 
ኣለዎ። ክብሪ መንእሰይ ብዘለዎ 
ሓይልን ፍልጠትን’ዩ ዝግለጽ። ከም 
መንእሰያት ማዕረን ልዕልን ናይቲ 
ንግዳማዊ ትርኢትና ንምውቃብ 
እነርእዮ ተገዳስነት፡ ውሽጥና ካብ 
ጋዕገልጠም ድንቁርና ብትምህርቲ 
ኮስቲርና ንምጽራይ ክንዕጠቕ 
ይግባእ።  

ዝኾነ መንእሰይ ናይ ነብሱ፡ 
ስድራቤቱ፡ ሕብረተሰቡ፡ ሃገሩን 
ዓለምን ሓላፍነት ኣለዎ። እታ 
ቀዳመይቲ ሓላፍነት ናይ ሓደ 
መንእሰይ ንኽውንነት ምፍላጥ፡ 
ምግላጽን ምቕባልን እያ። ኩነታት 
ክመሓየሽ እንተ ኾይኑ ንቕድም 
ቀዳድም ብወድዓዊ ኣገባብ ፈሊጥካ 
ክትገልጾ ኣለካ። “ፍላስፋታት 
ንዓለም ፈሊጦማ፡ እቲ ቁምነገር ግን 
ኣብ ምቅያራ’ዩ ዘሎ፡” ዝብል ህቡብ 
ጥቕሲ ናይ ካርል ማርክስ’ዩ። ነቲ ዓቢ 
ቁምነገር ዝተባህለ ለውጢ ‘ምልዋጥ’ 
ብሓቀኛ ምፍላጥ ኣቢልካ’ዩ ዝብጻሕ። 
ካብ ክውንነት ነብስኻን ከባቢኻን 
ሃዲምካ እትዕቆበሉ ካልእ ስፍራ 
የለን። ከም መንእሰያት ክውንነት 
ከባቢና ጥራይ ኣይኮነን ዘገድሰና። 
ማዕረን ልዕሊኡን ንህይወትና 
ጎርጒርና ክንፈልጣን ክንቅበላን 
ዕድመና ዘሰክመና ሓላፍነት’ዩ። 
እታ ኣብ ልዕሊኣ ምልኪ ዘለካ 
ነብስኻ ክትፈልጣን ከተመሓይሻን 
ከይተቐረብካ እትነብረሉ ኣከባብን 
ዝተሰዃዕካሉ ውዳበን ክመሓየሽ 

ኣሮን ተስፋኣለምኣሮን ተስፋኣለም

ሸባብሸባብ
ሃሃ ማማ መመ ተተኤኤ

ምጥላብ ንገዛእ ርእሱ ምኽኑይ 
ኣይኮነን። 

እቲ ካልኣይ ሓላፍነት መንእሰይ 
ምክልኻል ወገኑ እዩ። ምክልኻል 
ክበሃል እንከሎ ካብ ተጻብኦ ምሕላው 
ማለት እንተ ኾይኑ፡ መንእሰይ 
ዋልታ ሕብረተሰቡ ክኸውን እዩ 
ትጽቢት ዝግበረሉ። ሕብረተሰብ 
ህይወቱን ንብረቱን ኣብ መንእሰይ 
ኣማዕቚቡ’ዩ ብዘይ ፍርሒ ዝነብር። 
ቅሳነት ሕብረተሰብ ኣብ ሓይሊ 
እምነት መንእሰይ ይምርኮስ። እቶም 
ኣብ ሓይሊ መንእሰይ ዝኣምኑ 
ሕብረተሰባት ዝያዳ ይድሕኑ፡ 
ብህይወት ከኣ ይነብሩ። መንእሰይ 
ንወገናቱ ወተሃደር ኮይኑ ካብ ዓማጺ 
ወራሪ፡ ፖሊስ ኮይኑ ካብ ሌባ ሃዋኺ፡ 
መምህር ኮይኑ ካብ ድንቁርና፡ ሓባሪ 
ኮይኑ ካብ መደናገሪ ብምክልኻል፣ 
ንህይወት፡ ንብረትን ኣእምሮን 
ሕብረተሰቡ የድሕን። ደረት ክብረት 
ሕብረተሰቡ ዘድፍር ወለዶ ብታሪኽ 
ክኽሰስ ምንባር’ዩ ዕጫኡ። 

ነውርታት ሕብረተሰብ ምቕባር 
ሳልሳይ ሓላፍነት ናይ መንእሰይ እዩ። 
ሓደ ሕብረተሰብ ካብ ኣበሳኡ ብዕዮ 
መንእሰይ’ዩ ዝናገፍ። መንእሰይ 
ንሕብረተሰብ ካብ ጋዕገልጠም 
ሓላኺ ባህሊ ዘናግፍ ቀራፊ ኣበር፡ 
ኣራሚ ጌጋ፡ ቀባሪ ነውሪ፡ ኮላዒ ክብሪ 
ክኸውን ይግባእ። መንእሰይ ሓይሉ 
ኣብ ሕጽቦ ርስሓት ወለዶኡ፡ ኣብ 
ምብንቋስ ድርቍናን ትምክሕትን 
ኣውዒሉ ሕብረተሰቡ ከጽፍፍ 
ሓርበኛዊ ሓላፍነት ኣለዎ። ክብሪ 
መንእሰይ ሓደ ወለዶ ንሕብረተሰቡ 
ብመጠን ዘናገፎ መዓት ወይ 
ብመጠን ዘጎናጸፎ ራህዋ ክልካዕ 
ይከኣል።

ትርጉምን ሓላፍነትን መንእሰይትርጉምን ሓላፍነትን መንእሰይ
ስምኦን ወልደሚካኤልስምኦን ወልደሚካኤል

ቀደም ተመሃሮ ንመማህራኖም ካብ 
ክብሪ ዝተላዕለ ብዓይኒ ሕፍረትን 
ፍርህን ይጥምትዎም እንተ ነይሮም፡ 
ሕጂ ግን መምህርን ተመሃራይን፡ 
ካብ ክብሪ ዝነቐለ፡ ዝያዳ ቅርበት 
ወሲኾም ክተዓራረኹ ይረኣዩ። 
ምናልባሽ ዶ እቲ ለውሃት ዝማእከሉ 
ኣመሃህራ፡ ናብዮትን ኣልያን ናይ 
ቤት ትምህርቲ ሰውራ ተወራሪሱ 
ክኸይድ ጸኒሑ ይኸውን? እዚ 
ጕዳይ ተፈቲሹ ሓቅነት ዘለዎ ኰይኑ 
እንተ ተረኺቡ፡ ክተባባዕ ምእንቲ፡ 
ምስምማዕ ከድልየና እዩ። ምኽንያቱ 
ኣገዳስነት ብመምህር ዝተተባብዐ 
ቅርበት መምህርን ተመሃራይን 
ብመጽናዕትታት ዝተደገፈ ቅቡል 
ነገር ስለ ዝዀነ። 

መምህር ምስ ተመሃሮኡ ብዘይ 
ኣፈላላይ ጥቡቕ ምትእስሳር ክህልዎ 
ጽቡቕ እዩ። ልዑል ቅርበት ኣብ 
መንጎ እዞም ክልተ ኣካላት ናይ 
መምሃሪ ክፍሊ፡ ብመሳርሕትን 
ብሓለፍትን ከም ድኻም ናይ 

ባህርያት ዘይቍጸር ኣይኰነን፣ 
ሓደጋ ናይ ወገንነት፡ ተኽእሎ ናይ 
ስሕተትን ሃልኪ ናይ መማህራንን 
ከም ዘስዕብ ስለ ዝእመነሉ። እቶም 
ኣብ ጥብቀት ምስ ተመሃራይ 
ጸቒጦም ዝሰርሑሉ መምህራን ግን 
ዝሓሸ ውጽኢት የመዝግቡ፡ ብዙሕ 
ዕብየት የርእዩን ሃልኪ የጕድሉን 
ምዃኖም ይንገረሎም። ልዕሊ ኩሉ፡ 
ውሽጣዊ ስኒት ስኢኖም ግዳይ ናይ 
‘ዲሶናንስ’ ዝበሃል ናይ ስነ-ኣእምሮ 
ሽግር ኣይኰኑን። መዓስ እዚ ጥራይ፡ 
እቲ ናይ ሓልዮት ባህርያት ወላ 
እንተ ተዓግተ፡ ኣብ ዝጠዓሞ ፈንጢሱ 
ይወጽእን ብመምህራን ይንጸባርቕን 
ምዃኑ ዘይምርሳዕ።

ብዓይኒ ሳይንስ ክግለጽ ከሎ፡ 
ምሃብ ነቲ ከም ማእከል ናይ 
ድርኺታትን ባህታን ዝፍለጥ 
ክፋል ናይ ሓንጐል የነቓቕሕ። በዚ 
መሰረት መምህር ከም ሞያውን ከም 
ሰብን መጠን፡ ናይ ተመሃሮኡ ጽቡቕ 
ክምነ ባህርያዊ እዩ። ልዕሊ ኩሉ 
ድማ መምህር ፍቕራዊ ስምዒት 
(ሓልዮታዊ፡ ለውሃታዊ ፍቕሪ) 

ንተመሃሮኡ ብምልጋሱ ንገዛእ-ርእሱ 
ይምገብ ምዃኑ ምፍላጥ ኣገዳሲ’ዩ። 
ኣብ መምሃሪ ክፍሊ ምስ ኣተወ 
ግን ብዝተፈላለዩ ጸኒሕ ዓንቃጺ 
ምኽንያታት ተደሪኹ ስምዒታቱ 
ክሓብኦ ስለ ዝግደድ፡ ነዚ ልዒሉ 
ዝተጠቕሰ ዘይምስናይ ይቃላዕ። እዚ 
ተገራጫውነት ድማ እዩ ንዕኡ ከም 
ዝደክምን ከም ዝሃልኽን ዝገብሮ። 
ብኻልእ ኣዘራርባ መምህር፡ ኣብ 
ምምሕልላፍ ናይቲ ኣብ ክፍሊ 
ዝፍኖ ትሕዝቶ ብውዕዉዕ መንፈስ 
ወይ ወኒ እንተ ሰሪሑ፡ ንተመሃሮ 
ብቕንዕና ይምስጦም። ብተወሳኺ 
እቲ ጕዳይ (መምሃሪ ክፍሊ) 
ብዛዕባ ሞያኡ ደኣ’ምበር ብዛዕባኡ 
ኣይከውንን። 

ንጽቡቕ ናይ ካልኦት ዝዓለመ 
ጥራይ እንተ ዀይኑ ለውሃታዊ ፍቕሪ 
(compassion) ይበሃል። ፍልጠት፡ 
ስምዒታት፡ ኣቓልቦ፡ ተገዳስነትን 
ልስላሰን ዘማእከለ ባህርያት ኣብ 
ለውሃታዊ ፍቕሪ ይጠቓለል። 
ብተወሳኺ፡ እዚ ኣቀራርባ ወይ 
ባህሪ ኣብ ካልኦት ናይ ምሕጋዝን 

ለውሃት ዝመልኦ ኣመሃህራ ለውሃት ዝመልኦ ኣመሃህራ ኣካዳሚኣካዳሚ
ምርዳእን ዝንባለ ዝተሰረተ እዩ። 
ለውሃታዊ ፍቕሪ፡ ምስ ጾታዊ 
ፍቕሪ ምትእስሳር የብሉን። ማለት፡ 
ረባሺ ዘይኰነ፣ እቶም መምህራን 
ህላውነቶምን ግንዛበኦምን ዘርእዩሉ፣ 
ንምዕባለ ናይ’ቶም ተመሃሮ ሓላፍነት 
ዝስከሙሉን ዝዀነ ኣምሳያ ከይተጸበዩ 
ሓገዞምን ደገፎምን ዝህቡሉን ኢልካ 
ክግለጽ ይከኣል። 

እቶም ከምዚ ኣገባብ ኣመሃህራ 
ዝጥቀሙ መምህራን፡ ተመሃሮምኦም 
ኣብ ልዕሊኦም እዚ ዘይበሃል 
ምትእምማን የሕድሩ፣ ካብ መምህር 
ከይተጸበዩ ልዑል ነብሰ-ምሕደራ 
የማዕብሉ። እቶም ምስ መምህራኖም 
ጥብቀት ዘለዎም ተመሃሮ፡ 
ንመምህሮም ከሐጕሱ ኢሎም 
ኣይኰኑን ዝመሃሩ። ብኣንጻሩ እኳ 
ደኣ ነቲ ናይ ትምህርቲ ንጥፈታት 
ከም ጥቕሚ ዘለዎ ተፈታዊ 
ፕሮጀክት ወይ ዕላማ ጌሮም እዮም 
ዝቘጽሩዎ።

ብመዳይ መምህራን ዝረአ 
ከምዚ ዓይነት ተገዳስነትን ውዕዉዕ 
ስምዒትን፡ ነቲ ካብ ክፍሊ ወጻኢ 
ዝካየድ ማሕበራዊ ባህርያት ናይ 
ተመሃሮ ይጸሉ ምዃኑ ምግንዛብ 
የድሊ። ናብ ጐነጽ ስለ ዘየምርሕ 

ሓሳባትሓሳባት

ድማ ትሑት ሃልኪ ናይ ዘየድልዩ 
ወልፍታት ንኽህሉ ባይታ የጣጥሕ። 
ብተወሳኺ ተመሃሮ ኣብ ገገዝኦም 
ዝሓሸ ስድራቤታዊ ዝምድና 
ንኸማዕብሉ ዝዕድም ምዃኑ 
ይንገረሉ።

ለውሃት ዝመልኦ ባህሪ ብወገን 
መምህራን ክንጸባረቕ፡ ልዕሊ እቲ 
ነገራውን ሎጂስቲካውን ኵነታት፡ 
ባህሊ ናይቲ ትካል ትምህርቲ ወሳኒ 
ምዃኑ ክስመረሉ ይግባእ። ቤት 
ትምህርቲ ሰውራ ንውሰድ። እዚ 
ታሪኻዊ ቤት ትምህርቲ ኪንዮ 
ምምሃርን ምስትምሃርን ዝኸደ 
ዓይነታዊ ውጽኢት ዝተመዝገበሉ 
ናይ ህይወት ኣነባብራ እዩ ነይሩ 
ክትብሎ ትኽእል። ዕድለኛታት 
ምዃንና ንኸይተርፍ ድማ’ዩ 
ሓልዮት ወይ ለውሃት ዝመልኦ 
ኣመሃህራ ከመይ ከም ዝመስል 
ዘረድእ ተመኵሮ ኣብ ታሪኽና 
ጸኒሑ። ስለዚ፡ ቤት ትምህርቲ ሰውራ 
ዘስርሐ ፍቱን ህይወት ብምዃኑን 
ውጽኢቱ ድማ ልሉይ ብምንባሩን፡ 
ሕጂ ምስዚ እዋን ዝጠልቦ ምዕቡል 
ስርዓተ-ትምህርቲ ተሳንዩ ከም ሞዴል 
ምእንቲ ክውሰድ፡ ክብርበር ዘለዎ 
ካልእ ሓቂ ኰይኑ ንረኽቦ።

ጥንታዊ ጽሑፋት ኤርትራኣኽሊሉ ኣማኑኤል ተኽለኣብ
ዩኒቨርሲቲ ሃምበርግ - ጀርመን
(6ይን መወዳእታን ክፋል)

   ኣብ ዝሓለፈ ክልተ ክፋል ናይዚ 
ጽሑፍ’ዚ ከም መእተዊ ብዛዕባ ጥንታዊ 
ጽሑፋትን (Manuscripts) ኣገዳስነቶምን 
ድሕሪ ምምልካት፡ እቲ ዓውዲ ሰፊሕ 
ብምዃኑ፡ ንሓደ ካብ ጥንታውያን 
ጽሑፋት ማለት ‘ብራና’ ወሲድና ብዛዕባ 
ኣመጻጽኣ ናይቲ ስምን ኣብዚ ከባቢ 
ክዝውተር ዝጀመረሉ እዋንን ኣንቢብና። 
ኣርክዮሎጂያዊ መርትዕዖታት፡ ዓይነታት 
ብራና፡ ምድላው ብራና፡ ቀለም ብራናን 
ድጒሰትን ጥማርን ብራና፣ ዓውድታት 
ጥንታዊ ጽሑፋት እንታይ ምዃኖም 
እውን ርኢና። ናይ መወዳእታ ክፋል 
ናይዚ ጽሑፍ ይስዕብ፦
***
ህልው መጽናዕትታትህልው መጽናዕትታት
   ጥንታዊ ጽሑፋት ሃገርና ከምቲ 

ዝድለ ተጸኒዖምን ምርምር ተኻዪዱሎምን 
ክንብሎም ኣይንኽእልን ኢና። ብሰንኪ 
መግዛእቲ ከምኡ’ውን ብዛዕባ እዚ 
ዓውዲ’ዚ ብስነ ፍልጠታዊ መገዲ 
ዝተማህረ ዓቕሚ ሰብ በቲ ዝድለ መጠን 
ዘይምህላዉ፡ ኣብዚ ዓውደ-መጽናዕቲ 
እዚ ብዙሕ ኣይሰጎምናን። ብዝተፈላለየ 
ምኽንያት ዕድል ረኺቦም ናብ ሃገርና 
ብምምጻእ ጥንታዊ ጽሑፋት ዘጽንዑ 
ሓያሎ ወጻእተኛታት ግን ኣብ ኤርትራ 
ብብዝሒ ኣገደስቲ ጥንታዊ ጽሑፋት 
ከምዘለዉ ይምስክሩ እዮም።     
   ኣገዳስነት ናይዚ ጥንታዊ ጽሑፋት 

ካባና ሓሊፉ ንዓለም’ውን ዕዙዝ ስለዝኾነ፡ 
ዝተፈላለያ ዩኒቨርሲትታት፣ ቋንቋታትና 
ተማሂረን፡ ነዚ ዘሎ ናይ ጥንቲ ጽሑፋት 
ኣብ ምጽናዕ ከምዝርከባ ንዜጋታትና 
ምግላጽ ኣገዳሲ እዩ። እተን ኣብዚ 
ዓውዲ’ዚ መጽናዕቲ ዘካይዳ ዘለዋ 
ዩኒቨርሲትታት ብዙሓት እየን። ኣነ ኣብ 
ዩኒቨርሲቲ ሃምበርግ ጀርመን ንፔ.ኤች.ዲ. 
ዘጽንዕ ዘለኹ እየ። ዩኒቨርስቲ ሃምበርግ 
ሓንቲ ካብተን ጥንታዊ ጽሑፋትና 
ዘጽንዓ ዘለዋ ትካላት እዩ። ቋንቋታት 
ኤርትራ ብፍላይ ከኣ ግእዝ፣ ትግርኛ፣ 
ትግረ፣ ከምኡ’ውን ናይ ኢትዮጵያ 
ቋንቋ ኣምሓርኛ፣ ብምጽናዕ ድማ ብዙሕ 
ንታሪኽናን ባህልናን ዝምልከት ጽሑፋት 
ይጽሕፉ ኣለዉ። ንኣገዳስነት ናይዚ 
ቋንቋታትን ጥንታዊ ጽሑፋትን እዚ 
ኣመልኪቱ ካብ ወብሳይት ናይ ሃምበርግ 
ዩኒቨርሲቲ ዝተወስደ ጽሑፍ፣ ከምዚ 
ይብል፣
ሀ. ካብ ጥንቲ ማለት ካብ 1ይ ክፍለ 

ዘመን ቅድመ ልደተ ክርስቶስ ጀሚሩ፡ 
ኣብዚ ከባቢ ፍሉይ ዝኾነ ምዕባለ ናይ 
ቋንቋታት ስለዝነበረ፣ ባህሊ ናይ ዝተፈላለዩ 
ሕብረተሰባት ዝገልጽ፡ ካብ ጥንቲ ጀሚሩ 
ክሳብ እዚ ዘለናዮ ምዕቡል ዘመን ሰነዳት 
ስለዘሎ፣ ክርስትና ካብቶም ጥንታውያን 
እምነታት ስለዝኾነ፣ እዚ ድማ ሃብታም 
መኽዘን ታሪኽን ኣፈታሪኽን ናይ 
ጥንታውያን ሰባት ብምዃኑ፣ ከምኡ’ውን 
ናይ ጥንታውያን ሰባት  ከም ብዓል 
ንግስተ ሳባ፣ ቀሺ ዮሃንስ ስለዝርከቦ፣ 
ታቦተ ጽዮን፡ ኣገደስቲ ሴማውያን 
ቋንቋታት ተዓቂቦምሉ ዘለዉ ቦታ 
ስለዝኾነ ወዘተ.
ለ. ኣገዳሲ ጂኦግራፍያዊ ኣቀማምጣ፣ 

ማለት እዚ ቦታ እዚ እቲ ቀንዲ መራኸቢ 
ናይ ክፍላተ ዓለም እስያን ኣፍሪቃን 
ስለዝኾነ፣ ንዘመናት ምስ ማእከላይን 
ቀይሕን ባሕሪ ከምኡ’ውን ህንዳዊ 
ውቅያኖስ ዘራኽብ ድንድል ኮይኑ 
ብምጽንሑ። 
    ኣብዚ እዋን እዚ ንጥንታዊ ጽሑፋት 

ሃገርና ብዝምልከት ብወጻእተኛታት 
ሊቃውንቲ ዝተኻየዱን ዝካየዱ ዘለዉን 
መጽናዕትታት ብዙሓት ኮይኖም፣ እዞም 
ጥንታዊ ጽሑፋት ብኸመይ መገዲ ወይ 
ዓውዲ መጽናዕቲታት (field of study 
or subjects) ክትንተኑ ከምዝኽእሉ 
ንምጥቃስ፦ 
1. ሳናቲም ከም መወከሲ ወይ ምንጪ 

ታሪኽ ኣብ ግዜ ንግስነት ኣኽሱም 
(Coins as a Source for History: 

The Case of the Aksumite Kingd-
dom, Prof. Aaron Butts,)፦ ኣብዚ 
ስእሊ እዚ ከምንዕዘቦ ዘለና፡ ክልተ 
ዓይነት ሳናቲም ንረክብ። እቲ ሓደ 
ቅድመ ክርስትና ዝነበረ ምዃኑ እዩ። 
ካብዞም ሳናቲም እቶም ቀዳሞት ሰፋሮ 
ኣብ ጣኦት ይኣምኑ ከምዝነበሩ ዝሕብር 
ታሪኽ ክንወስድ ንኽእል። እቶም 
ድሒሮም ዝመጹ ሳናቲም ከኣ መስቀል 
ዘለዎም ኮይኖም እምነት ክርስትና 
ከምእተቐበሉ ይሕብሩ። እዚ ከኣ 
ብዝተፈለለየ መስርሓት ቅማረ ዕድመኡ 
ተተሚኑ፡ ካብ መፋርቕ 4ይ ክፍለ ዘመን 
ጀሚሩ ከምዝኣተወ ዘመልክት ታሪኻዊ 
ምንጪ ክኾነና ይኽእል። (ብካርቦን 
14, ከምኡ’ውን ብቅዲ ጽሕፈት 
ናይ መዓስ ዘመን ምዃኑ ምፍላጡ 
ይከኣል።) ብተወሳኺ ኣብቲ ግዜ ምዕባለ 
ምዕባለ ስርሓት ሓጺን ከም ዝተኣታተወ 
እውን ክንርዳእ ንኽእል። እዚ ዝተረኽበ 
ጥንታዊ ሳናቲም ብብዙሕ ስነፍልጠታዊ 
ምርምር ወይ ትንታነ ብዝተፈለለየ 
ዓውዲ መጽናዕቲ (subjects) ክርአ 
ዝኽእል እዩ። ንኣብነት ብታሪኻዊ 
መገዲ ክትንተን ከሎ ከምዚ ኣብ ላዕሊ 
ዝጠቐስናዮ ሓበሬታታት ክህልዎ እንከሎ፣ 
ብሃይማኖታዊ መገዲ ከምኡ’ውን ብስነ 
ቀምማዊ ትሕዝቶ ናይቶም ሳናቲም 
(chemical constituents analysis) 
እውን ብዙሕ ክበሃል ይኽእል እዩ። 
ብዓይኒ ሕሳብ ገንዘባዊ ቅማረ ካልእን 
እውን ብዙሕ ክትንተን ይኽእል። 
 

2. ህልቂት ናግራን/ናጅራን (The 
Massacre of Najran the Ethi-
opic Sources, Prof. Alessandro 
Bausi)፥ እዚ ጽሑፍ እዚ ሓደ ካብ 

ጥንታውያን ብራናታት ማለት ካብ 
ክብረ ነገስት ዝተወስደ ኮይኑ፣ ኣብ 
6ይ ክፍለ ዘመን፣ ኣብ የመን (ደቡባዊ 
ዓረብ) ብዙሓት ክርስቲያን ብኣይሁዳዊ 
ንጉስ ከምዝተቐትሉ፣ ንጉስ ካሌብ ማለት 
ኣብ ከባቢና ዝነበረ ገዛኢ ብንጉስ ብናይ 
እዮሩሳሌም ጃስቲን ሓገዝ ተሓቲቱ 
ከምዝኸደ፣ ሓገዙ’ውን ከምዘበርከተ፣ 
ንዝተወሰነ ግዜ ድማ ኣብ የመን 
ከምዝጸንሐን ሓበሬታ ክንረክብ ንኽእል። 

ካብዚ ተበጊስካ ድማ ኣብቲ ጥንታዊ 
ታሪኽ፡ ኣብ መንጎ እዞም ነገስታት ዝነበረ 
ፖለቲካዊ ምዕባለ ወይ ዝምድናታት 
እንታይ ይመስል ምንባሩ ምትንታን 
ይከኣል።  
3. ኣብዚ ቀረባ ግዜ ንመጀመርታ እዋን 

ኣብ ኤርትራ ዝተረኽበት ብጥንታዊ 
ሶርያዊ ቋንቋ ዝተጻሕፈት ሰነድ ኣላ። 
ምሉእ መጽናዕቲ እኳ እንተዘይተገብረላ፡ 
ብብዙሓት ናይዚ ዓውዲ እዚ ክኢላታት 
እናተጸንዐት፡ ብዛዕባኣ ብዙሕ ይጸሓፍ 
ኣሎ። በዚ ድማ እታ ጽሕፍቲ ሃብታም 
ታሪኽ ዝሓዘት ከምዝኾነት ክንርዳእ 
ንኽእል። እዛ ጽሕፍቲ “ናይ 1295/6 
ዓመተ ምሕረት ኮይና፣ ‘ኣትናቲዎስ 
ፓፓስ ናይ ኩሽ’ ዝብል ሓበሬታ ኣለዋ። 
ካብቲ ጠመተ ዝረኸበትሉ ምኽንያት 
ሓደ ብሶርያዊ ቋንቋ ስለዝተጻሕፈት 
ጥራይ ዘይኮነት ኣትናቲዎስ ፓፓስ፣ 
ከምኡ’ውን ናይ ኩሽ፣ ዝብሉ ኣገደስቲ 
ታሪኻዊ ቃላት ሒዛ ስለዘላ እዩ። 
 
ዛጊት ኣብ ኤርትራ ዝተኻየደ ስራሕ ዛጊት ኣብ ኤርትራ ዝተኻየደ ስራሕ 
   ጥንታዊ ጽሑፋት ብሓፈሻ 

ብራናታት ድማ ብፍላይ ክሳዕ ክንድ’ዚ 
ኣገደስቲ ኮይኖም ጠመተ ወጻእተኛታት 
ተመራመርቲ ይስሕቡ እንተድኣ 
ኣለዉ፡ ብወገን መንግስትን ህዝብን 
ኤርትራ ንምምዝጋቦም፡ ንምዕቃቦምን 
ንምጽናዕምን እንታይ ዝተገብረ ኣሎ፧ 
ዝብል ሕቶ ክስዕብ ባህርያዊ እዩ፦  
   መንግስቲ ኤርትራ ምስ ዝተፈላለያ 

ማሕበራት ከምኡ’ውን ግዱሳት ውልቀ 

ሰባት ብምትሕብባር ነታ ንኣስታት 
ፍርቂ መዋእል/ሚለንየም፡ ኣብ ትሕቲ 
መሪር መግዛእቲ ዝነበረትን ዝበዝሐ 
ቅርሳን ጥንታዊ ጽሑፋታን ብዝተፈላለየ 

መገዲን ምኽንያታትን ዝበረሳ ሃገርና፡ 
ቅርስታታ ንምድህሳስ፡ ንምምዝጋብን 
ንምዕቃብን ብዙሕ ዝጨንፈሩ ስራሓት 
ከካይድ ጸኒሑን ኣሎን። ንገለ ገለ ካብኡ 
ንምጥቃስ ዝኣክል፦
      . ኣብ 1996 ፈላማይ ጉባኤ 

ዕቃበ ቅርስታት ከምዝካየድ ብምግባር፡ 
ስራሕ ዳህሳስ፡ ምዝገባን ዕቃበን ቅርሲታት 
ከም ዚጀማመር ገይሩ።
      . ቀጺሉ ካብ 2000 ክሳዕ 2003 

ዓ.ም. ንብራናታት ብዝምልከት ብማእከል 
ምርምርን ስነዳን ዝምእከል ዳህሳስን 
ምዝገባን (inventory) ብራናታት 
ኣካይዱ።
      . ንዝምልከቶም ኣካላት ምስ 

ዳህሳስ፡ ምዝገባን ዕቃበን ቅርስታት 
ዝተኣሳሰር ስልጠና ከምዝወሃብን ዓቀብቲ 
ብራናታትን ቅርስታትን ንመዐቀቢ 
ዝሕግዞም ንብረት ከም ከብሕታት ከም 
ዝዕደሉ ገይሩ።
     . ዝተረኽቡ ብራናታት 

ብማይክሮፊልም ከምዝሰኣሉን 
ከምዝዕቀቡን ክገብር ጸኒሑን ኣሎን። 
      . ብመራኸቢ ብዙሓን ንዳህሳስ፡ 

ምዝገባን ዕቃበን ቅርስታት ብሓፈሻ፣ 
ጥንታዊ ጽሑፋት ድማ ብፍላይ 
ብዝምልከት ቀጻሊ ጐስጓስን ምንቕቓሕን 
ከካይድ ጸኒሑ ኣሎ።
      . ኣብ ውሽጥን ወጻእን 

ሃገራት ምስ ዝርከባ ትካላት ላዕለዎት 
ትምህርቲ ርክባት እናካየደ፡ ንዜጋታት 
ዕድላት ላዕለዋይ ትምህርትን ስልጠናን 
ብምውዳድ፡ ጸጋ ዓቕሚ ሰብ ምሁራትን 
ክኢላታትን ስነጥንቲ የዕቢ ኣሎ።
      . ንቅርሲ ብዝምልከት ንድፊ 

ኣዋጅ 177/2015 ብምድላው በበይኑ 
ተሞክሮታት ብምቕማርን ንዳህሳስ፡ 
ምዝገባን ዕቃበን ቅርሲ ዓቢይ ድፍኢት 
ይገብረሉ ኣሎ። 
      . ኣብ ግንቦት 2018 ንዳህሳስ፡ 

ምዝገባን ዕቃበን ቅርስታት ብሓፈሻ 
ንጥንታዊ ጽሑፋን ድማ ብፍላይ 
ዝምልከት ተሳትፎ ኩሎም ዝምልከቶም 
ኣካላት ዝተረጋገጸሉ ዓውደ ዘተ 
ኣካይዱ። ናይ መጻኢ ኣንፈት ጉዕዞ 
ስራሕ ዕቃበ ቅርስታት ዘማእዝን ሓሳባት 
ድማ ተረኺቡ። 
ለበዋለበዋ
   ኣብ ሃገርና ዘለዉ ጥንታዊ ጽሑፋት 

ኣብ ውቕሮ እምኒ፡ ካይላ፡ ሰናቲም፡ 
ብራና . . . ዝተጻሕፉ ኮይኖም፡ ክሳዕ 
ሕጂ ብርዱእ ምኽንያት ኣይተጸንዑን። 
ይኹን’ምበር ኣብ ታሪኽ፡ ምዕቃብ 
መንነት፡ ባህሊ፡ ምፍጣር ሃገራዊ ሓበን፡ 
ቱሪዝም ከይተረፈ ኣዝዩ ብዙሕ ረብሓ 
ስለዘለዎም ክጽንዑ ይግባእ። 
   ንጥንታዊ ጽሑፋት ከም ዓቢ ሃብቲ 

ሃገር ርኢና ክንከናኸኖምን ክንዕቅቦምን 
ምዝኽኻር ዘድልዮ ኣይኮነን። ብፍላይ 
ጥንታዊ ጽሑፋት ብሰንኪ እርጋን፡ 
ባልዕ፡ ጽልዋ ኩነታት ኣየር፡ ኣተሓሕዛን 
ኣተዓቓቕባን ቅልጡፍ ናይ ምብራስ 
ሓደጋ የንጸላልዎም ስለዘሎ፡ ዝምልከቶ 
ኣካል ኣብ ዝሓጸረ እዋን ናይ ዳህሳስ፡ 
ምዝገባ፡ ዕቃበ ስራሕ ብፍላይ ከኣ 
ብዲጂታላዊ መልክዕ ንምሓዞም ክጓየ 
የድሊ።  
   ኣብዚ ዘለናዮ ግዜ ብፍላይ ጥንታዊ 

ጽሑፋትን ቅርሲታትን ምዕቃብ ልዕሊ 
ዝኾነ እዋን ኣገዳስነቱ ዓዚዙ ንረኽቦ። 
ምኽንያቱ፡ ነቲ ዝበለጸ ታሪኽ፡ ባህሊ ናይ 
ካልኦት ህዝብታት ከም ናቶም ታሪኽ 
ወሲዶም ዝጽሕፉሉ ዘለዉ ግዜ ስለዝኾነ። 
ስለዚ ጥንታዊ ጽሑፋትና ተወኪስና፣ 
ታሪኽናን ባህልናን ክንምሃረሉ ክንፈልጦን 
ዓቢ ዘቤታዊ ዕዮና እዩ።      
   ገለ ብራናታት ሃገርና ኣብ ግዜ መግዛእቲ 

ተወሲዶም ኣብ ዝተፈላለዩ ክፋላት ዓለም 
ይርከቡ። እዚኦም ግን ምስቲ ዘለና ብዝሒ 
ጥንታዊ ጽሑፋት (ብራናታት) ካብ ባሕሪ 
ብጭልፋ እዮም ክንብሎም ንኽእል። 
እዞም ኣብ ዝተፈላለዩ እዋናት ብዓበይቲ 
ሊቃውንቲን ተመራመርቲን ናይ ዞባና 
ከም ብዓል ኮንትሮሲኒን (CONTI ROS-
SINI) ካልኦትን፡ ካብ ሃገርና ዝተወስዱ 
ጥንታውያን ጽሑፋትን ኣፈታሪኽን፡ 
ኣገደስቲ ምንጪ ሓበሬታ ኮይኖም 
ዘገልገሉን ዘገልግሉ ዘለዉን እዮም። 
   ኣብዚ ሕጂ እዋን ምስራሕ ብራና 

ኣብ ሃገርና ምስ ምዕባለ ወረቐትን ካልእ 
ተክኖሎጂን ይጠፍእ እኳ እንተሎ፡ 
ኣሰራርሓ ብራና ሓደ ከም ታሪኽናን 
ጥበብ ኣቦታትናን ስለዝኾነ ከይጠፍእ 
ክዕቀብ ዘለዎ እዩ። ምኽንያቱ እቶም 
ጥበብ ኣሰራርሓ ብራና ዝፈልጡ ሰባት 
ክእለቶም ናብ ቀጻሊ ወለዶ ከየሕለፍዎ 
ይሓልፉ ኣለዉ። ታሪኽን ጥበብን 
ካብኣቶም እንተዘይወስዲና ከኣ ኣብ 
መንጎ ሃጓፍ ናይ ታሪኽን ባህልን ዝፈጥር 
እዩ።    
   ላዕለዎት ትካላት ትምህርቲ፡ ጥንታዊ 

ጽሑፋት ዝተፈላለዩ ዓውድታት ምርምር 
ዝሓቊፍ ብምዃኑ ከም ምንጪ (source 
of research) ወሲዶም መጽናዕቲ 
ከካይድሉ ዝግባእ እዩ። ኣብ ክንዲ 
ናይ ወጻእተኛታት ምንጪ ተጠቒምካ 
ምርምራት ምክያድ፡ ነቲ ዘለና ጸጋ ከም 
ምንጪ ምርምር ክንወስዶ ኣገዳሲ እዩ። 
እቶም ነዚ ዓቢ ጸጋ’ዚ ዓቂቦሞ ዝርከቡ 
ማእከላት ከምኡ’ውን ውልቀሰባት ከኣ፡ 
ከጽንዕ ንዝተበገሰ ዜጋ በሪ ከፊቶም 
ከተባብዕዎ የድሊ። ከመይ ‘ቀደም 
ከምዚ ነይሩ’ ጥራይ ኣኻሊ ኣይኮነን። 
ብምርምርን መጽናዕትን ከነሰንዮ 
ከለና እዩ ሃብትና፣ ታሪኽና፣ ጥበባትና 
ክፍለጥን ክንጥቀመሉን እንኽእል። 
ክንደይ ጥንታዊ ጽሑፋት ብሰንኪ 
ዘይምዕቃቦምን ምስናዶምን ጠፊኦም፣ 
ኣሪጎም፣ ተጓሒፎም ከምዘለዉ እዚ ድማ 
ዓቢ ክሳራ ምዃኑ ክንግዘብ ይግባእ። ስለዚ 
እዞም ጥንታውያን ጽሑፋት ሃብትና፣ 
ቅርስታትናን ውርሻታትናን እዮም እሞ 
ነጽናዓዮም፡ ንዓቅቦም። ብዙሕ ጥበባትን 
ፍልጠትን ሒዞም ስለዘለዉ።

ሰዓት መደብ

12፡00 ሃገራዊ መዝሙር
12፡02 መቓልሕ መንእሰያት
12፡30 ዜና (ትግርኛ)
12፡50 ዜና ስፖርት
12፡55 ሓፈሻዊ ውድድር ቡያ
13፡30 (ዜና ዓረብ)
13፡40 ዕላል ጥበባት
14፡20 ተክ-ኢንሳይት
15፡00 ፓኖራማ
15፡25 ዶክመንታሪ
15፡55 ናትራን 1ይ ክፋል  
17፡00 ዜና (ትግርኛ)                                                                       
17፡15 ቈላሕታ
17፡30 ዜና (ዓረብ)                                                                            
17፡40 ናትራን 2ይ ክፋል
19፡07 ፊዮሪና             
20፡00 ዜና (ትግረ)
20፡15 ተኸታታሊት ፊልም  ዕርፊ
21፡00 ዜና (ትግርኛ)
21፡25 ፊልም ፈንቅል 
22፡00 ዜና (ዓረብ)
22፡15 ጂዲታል ላይብሬሪ ቤት  

         ትምህርቲ ሰምበል
22፡30 ዜና (እንግሊዝ)
22፡40 እትመት ሲት-ኮም

ሎሚ ኣብ ERI-TV



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

መበል 34 ዓመት ቁ.100 26 ታሕሳስ 2024 - ገጽ 6

ብስራት ንተማሃሮ ማእከላይ፡ ካልኣይን ላዕለዋይን 
ደረጃታት

  
ስነ-ቁጽሪ ብዝቐለለ መገዲ ንኽንመልኽን ኣብ ክፍሊ ይኹን ኣብ ሃገራዊ መርመራታት 
ክንዕወት ዝሕግዛ መጻሕፍቲ። 

ትሕዝቶ መጻሕፍቲ፦ 

Algebra 
&  

Geometry

Golden
Integrated

 ኩሉ ዓይነት መግለጺ ናይ 
ኣልጀብራን ጆሜትርን ዘጠቓለላ
 ልዕሊ 700 ኣብነታት ምስ 
ኣሰራርሕኡ
 ልዕሊ 1700 ሕቶታት ናይ 
ሃገራዊ መርመራ ዝመሳሰሉ ሕቶታት 
ምስ መልስታቶም    

ቴሌፎን፡- 07114840

ሸሪዓ ዞባ ማእከል ኣስመራ

ከሳሲ ማሕሙድ መሓመድ ሙሳ፡ 
ተኸሳሲት ሓፍተይ ፋጡማ ዓሊ ሓሰን፡ 
ደሃያ ስለዘይብለይ ትጸወዓለይ ስለዝበለ፣ 
ብኣካል ወይ ብሕጋዊ ወኪል ን16/1/25 
ኣብ ቤ/ፍ ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ነፍልጥ።

1ይ ቤት-ፍርዲ ዞባ ማእከል 
ኣስመራ

ወ/ሉችያ ኣስመሮም ዓንደሚካኤል ምባል 
ተሪፉ፡ ሓበን ኣስመሮም ዓንደሚካኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን07/01/25 ኣብ ቤ/ፍ 
9ይ መጋባእያ ቁ/32 ይቕረብ።

ረድኤን ኣስመሮም ኣርኣያ፡ ኣደይ ማርታ 
ስብሓት ገብራይ ስለዝዓረፈት፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለዝበለት፡ ዝቃወም እንተሎ፡ ን23/1/25 
ኣብ ቤ/ፍ ቁ.47 ይቕረብ።

ወ/ሮ ኣበባ ተስፋልደት ሰመረ፡ ስም 
ኣደይ ፍረወይኒ ሃብተስላሴ ምባል ተሪፉ፡ 
ንግስቲ ኣርኣያ ተወልደመድህን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን11/2/25 ኣብ ቤ/ፍ 1ይ 
መጋባእያ ቁ.47 ይቕረብ።

ሳባ ብርሃነ በላይ፡ ብዓል ቤተይ ኪሮስ 
ገብረእየሱስ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 8 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን28/1/25 ኣብ 
ቤ/ፍ ቁ.47 ይቕረብ።

ኣበባ ተስፋይ ስዩም ምባል ተሪፉ፡ ኣቡን 
ተስፋይ ስዩም ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን15/1/25 ኣብ 
ቤ/ፍ ቁ.47 ይቕረብ።

ተስፋጼን ዑቕባሚካኤል፡ ብዓልቲ ቤተይ 
ኣስገደት ጸጋይ እምባየ ስለዝዓረፈት፡ ንዓይ 
ናይ መጻምዲ መሰለይ ይተሓለወለይ፡ 
5 ደቅና ድማ ወረስቲ ምዃኖም 
ይረጋገጸሎም ስለ ዝበለ፣ ዝቃወም እንተሎ፡ 
ን20/2/25 ኣብ ቤ/ፍ ቁ.47 ይቕረብ።

ኣቶ ዮሴፍ ይሕደጎ ደብሩ፡ ብዓልቲ 
ቤተይ ይርጋኣለም ዳዊት ተወልደመድህን 
ስለዝዓረፈት፡ ንዓይ ናይ መጻምዲ መሰለይ 
ይተሓለወለይ፡ 6 ደቃ ድማ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን14/1/25 ኣብ ቤ/ፍ 
9ይ መጋባእያ ቁ.32 ይቕረብ።

ወ/ሮ ዛይድ ተስፋይ ክፍለ፡ ብዓል ቤተይ 
ሰለሙን ሃየለ ገብረመድህን ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 4 
ደቁ ድማ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን14/1/25 
ኣብ ቤ/ፍ 9ይ መጋባእያ ቁ.32 ይቕረብ።

ወ/ሮ ፋና ጌታሁን ፈጣን፡ ገነት ንርአ 
ይሕደጎ ስለዝዓረፈት፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን14/1/25 ኣብ ቤ/ፍ 
9ይ  መጋባእያ ቁ.32 ይቕረብ።

ነብያት ዓንደብርሃን፡ ብዓል ቤተይ ፍቓዱ 
ክፍሉ ወልደሚካኤል ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን20/2/25 ኣብ 
ቤ/ፍ ቁ.47 ይቕረብ።

ቤንሁር ደሴ ተስፋእዝጊ ምባል ተሪፉ፡
ድምያና ደሴ ተስፋእዝጊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን18/2/25 ኣብ ቤ/ፍ ቅይ 
መጋባእያ ቁ.47 ይቕረብ።

ከሳሲት ኣልጋነሽ ተስፋዝጊ ሓድጉ፡ ተኸሳሲ 
ኪዳነ ሃብተገርግሽ ብርሃን፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን9/1/25 ኣብ ቤ/ፍ 9ይ መጋባእያ 
ቁ.32 ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

1ይ ቤት-ፍርዲ ዕዳጋ እኽሊ

ስትመርየም ሑሴን እንድሪስ ምባል ተሪፉ፡
ኑራ ሑሴን ኢድሪስ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን9/1/25 
ኣብ ቤ/ፍ 5ይ መጋባእያ ይቕረብ።

ወ/ት ደሊና ኣብርሃም ኣስካለ፡ ስም ኣደይ 
ህድኣት ሃብተ ምባል ተሪፉ፡ ህድኣት 
ኣብርሃም ቀለታ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን02/01/25 
ኣብ ቤ/ፍ 7ይ መጋባእያ ይቕረብ።

ማሕበር ምትሕግጋዝ ክፍለ-ሰራዊት 
ከቢድ ብረት 61 ምባል ተሪፉ፡ ማሕበር 
ምትሕግጋዝ ቦጦሎኒ ኣጋር ከቢድ ብረት 
ናቕፋ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን6/01/25 ኣብ ቤ/ፍ 
6ይ መጋባእያ ይቕረብ።

ወ/ሮ ምልክነሽ ሽፈራው ሃብተወልድ 
ምባል ተሪፉ፡ ዘይነብ ዓብዱ መሓመድ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን6/01/25 ኣብ ቤ/ፍ 
6ይ መጋባእያ  ቁ/1 ይቕረብ።

ወ/ሮ ኣኽበረት ኣስሄል ተስፋስላሴ፡ ብዓል  
ቤተይ ተወልደመድህን መንግስቱ ደስታ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቁ ከኣ ወረስቲ ምዃንና 
ይረጋገጸልና ስለ ዝበለት፣ ዝቃወም እንተሎ፡ 
ን6/01/25 ኣብ ቤ/ፍ 6ይ መጋባእያ  
ይቕረብ።
ኣቶ ግርማይ ተስፋይ ገብረዝጊ፡ ወለድና 
ግራዝማች ተስፋይ ገብረዝጊ ወልደጽዮንን 
ግደይ ተኽለ ኢሰያስን ስለዝዓረፉ፡ ኣነ ምስ 
5 ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን6/01/25 
ኣብ ቤ/ፍ 6ይ መጋባእያ ይቕረብ። 

ኣቶ ሰለሙን ብርሃነ ክፍለ፡ ተጸዋዒ 
ወ/ሮ ፍትሕያ መሓመድ ኣሕመድ፡ 
ናይ ውክልና ምስራዝ ክሲ ቀሪቡልኪ 
ኣድራሻኪ ስለ ዘይተፈልጠ፡ ብኣካል ወይ 
ብሕጋዊ ወኪል  ን14/01/25 ኣብ ቤ/ፍ 
5ይ መጋባእያ ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ነፍልጥ።

1ይ ቤት-ፍርዲ ጻዕዳ ክርስትያን

ወ/ሮ ጽገ ተኽለ ነማርያም፡ ብዓል 
ቤተይ ኣስመላሽ ኣስመሮም ጋርዛ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 11ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን14/1/25 ኣብ ቤ/ፍ 
ይቕረብ።

1ይ ቤት-ፍርዲ ዓዲ ጓዕዳድ

ኣቶ እስቲፋኖስ ኣብርሃ ገብረመስቀል፡ 
ስም ኣደይ እርጌት ገብረመስቀል ዘርኡ 
ምባል ተሪፉ፡ ዕርገት ገብረመስቀል 

ኣቶ ዓብደልከሪም ዓብደላ ስራጅ፡ ዝተፈቕደሎም ናይ መሸጢ ናይ ስነ-ጽባቐ 
ኣቕሑን መጻወቲ ቆልዑን ንግዳዊ ትካሎም ‘ሞናሊዛ ኮስመቲክስ” (MONALIZA 
COSMETICS) ተባሂሉ ክስየመሎም ስለዝሓተቱ፡ እዚ ናይ ንግዲ ስም ቅድሚ 
ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት 
ፍርዲ መአገዲ የቕርብ። እንተዘኮይኑ፡ ዝቃወም ኣካል ከምዘየለ ተቖጺሩ እዚ ናይ 
ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ኣቶ ኤፍሬም ወ/ዮውሃንስ ዓንደሚካኤል፡ ዝተፈቕደሎም ናይ ምጽራይን 
ምስላጥን ንግዳዊ ትካሎም “ሃረርታ ምጽራይን ምስላጥን” (HARERTA 
CLEARING  & FORWARDING) ተባሂሉ ክስየመሎም ስለዝሓተቱ፡ እዚ 
ናይ ንግዲ ስም ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ 
ወርሒ ካብ ሕጋዊ ቤት ፍርዲ መአገዲ የቕርብ። እንተዘኮይኑ፡ ዝቃወም ኣካል 
ከምዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ኣነ ኣመልካቲት ወ/ሮ ጽጌ ግደ ተስፋጼን ዝተበሃልኩ፡ ቁ/መን/ER.15825200048 
ዝኾነ፡ ብስም ብዓል ቤተይ ነ/ሄር ዮውሃንስ ካሕሳይ ተኽለሚካኤል ብሓባር 
ዘጥረናዮ፡ ኣብ ምም/ን/ዞባ ዕዳጋ ሓሙስ ጎደና ዓዲ ኣቤቶ፡ ቁ/ገዛ 3 ዝርከብ ብቁ/
ምስክር ወረቐት 101349 ብመወከሲ ቁጽሪ 116320 ዝተመዝገበ መንበሪ ገዛ 
ኦርጂናል ሰነድ ስለ ዝጠፋኣኒ፡ ደልየ’ውን ስለ ዝሰኣንኩዎ፡ ዝረኸቦ ወይ ብዕዳ 
ሒዘዮ ዝብል እንተሎ፡ ብቁ/ተሌ 07162845 ወይ ከኣ 07170777 ክሕብረኒ። 
እንተ ዘይተረኸበ ግን፡ ካብ ዝምልከቶ ትካል ቤ/ጽ/ኮሚሽን ኣባይቲ ኦርጂናል ሰነድ 
ከውጽእ ምዃነይ አፍልጥ።

ወ/ሮ ጽጌ ግደ ተስፋጼን

ዘርኡ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን27/1/25 ኣብ ቤ/ፍ 
ይቕረብ።

1ይ ቤት-ፍርዲ እምባደርሆ

ሻሹ ዓንደ ሞሳይ ምባል ተሪፉ፡ ሮዚና 

ዓንደ ሞሳይ ተባሂሉ ይተኣረመለይ 
ስለዝበለት፣ ዝቃወም እንተሎ፡ 
ን15/1/25 ኣብ ቤ/ፍ ይቕረብ።

ደሃብ ጊላሚካኤል ወልደዮውሃንስ፡ 
ብዓል ቤተይ ማና ምስግና ብርሃነ 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 6 ደቁ ድማ 
ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ 
ን15/1/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ደቀምሓረ

መሓሪ ተመስገን፡ ብወኪል ዮርዳኖስ 
ተኽለማርያም፡ ኣደይ ኣበባ መሰለኣብ 
ግርመ ስለዝዓረፈት፡ ኣነ ምስ ኤደን ጊላይ 
ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን14/1/25 ኣብ ቤ/ፍ 
ይቕረብ።

1ይ ቤት-ፍርዲ ማይ ምነ

ከሳሲት ወ/ሮ ብርኽቲ ብርሃነ፡ ተኸሳሲ 
ኣቶ ቀሺ ኣድሓኖም መረስዕ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን14/1/25 
ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

1ይ ቤት-ፍርዲ ከረን

ኣቶ ኢሳቕ ሃብተ ዘወልዲ፡ ኣቦና 
ሃብተ ዘወልዲን ኣዴና ኢለን ሓጎስን 
ስለዝዓረፍፉ፡ ኣነ ምስ 7 ኣሕዋተይ 
ጥራይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ 
ን13/1/25 ኣብ ቤ/ፍ ይቕረብ።

ዓብዱ ዓሊ ሓሰን ምባል ተሪፉ፡ 
ዓብዱሰላም ዓሊ ሑመድ ዓንቲል 
ተባሂሉ ይተኣረመለይ ስለዝበለ፣ 
ዝቃወም እንተሎ፡ ን13/1/25 ኣብ 

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ ኤርትራ 
ኣገልግሎት ምኽሪ ብቴለፎን ደውሉ። 
ሰዓታት ስራሕ ካብ ሰኑይ ክሳብ ዓርቢ ንግሆ 

ካብ 8፡00 – 12፡00 ቅ.ቀትሪ ምሸት ድማ ካብ 2፡00 – 6፡00 
ድ.ቀትሪ ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ!!!   

ቤ/ፍ ይቕረብ።

ወ/ሮ ትምኒት ተኪኤ ተኽለ፡ ኣደይ 
ኣመተይ ጊልያ ወልደንኪኤል 
ብሂወት ከላ ዝተጻሕፈ ለበዋ 
ክጸድቀለይ ስለ ዝበለት፣ ዝቃወም 
እንተሎ፡ ን4/02/25 ኣብ ቤ/ፍ 
ይቕረብ።

1ይ ቤት-ፍርዲ 
ተሰነይ

ሑመድ ሓጅ ማሕሙድ 
ምባል ተሪፉ፡መሓመድጀንዲ 
ወሃጅ ማሕሙድ ዓብደላ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን27/12/24 ኣብ ቤ/ፍ 
ይቕረብ።



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 34 ዓመት ቁ.100 26 ታሕሳስ 2024 - ገጽ 7

ሃገራዊ መደብ ምምዕባል ኵዕሶ እግሪ ደቂ-ኣንስትዮ ተበጊሱሃገራዊ መደብ ምምዕባል ኵዕሶ እግሪ ደቂ-ኣንስትዮ ተበጊሱሃገራዊ ፈደረሽን ኵዕሶ እግሪ ኤርትራ፡ 
“ዕብየት ኵዕሶ እግሪ ደቂ-ኣንስትዮ 
ንምውሓስ” ብዝብል ቴማ ንኽልተ ዓመታት 
ዝቕጽል መደብ ‘ሶከር ክሊኒክ’ ብሰንበት 21 
ታሕሳሰ ኣብ ዞባ ደቡብ ኣበጊሱ።
  ዕላማ ናይ’ዚ መደብ፡ ኣብ ኤርትራ 

ንዝርከባ ተውህቦ ኵዕሶ እግሪ ዘለወን ደቂ-
ኣንስትዮ ንምልላይን ንምሕብሓብን እዩ። 
ብመሰረት ዝወጸ መለክዒታት ብቕዕቲ ኮይና 
ዝተረኽበት ዞባ ደቡብ፡ ኣብ ተመሳሳሊ ዕለት 
ክልተ ነቝጣታት ደቀምሓረን ዓዲ-ዃላን 
ክትከፍት እንከላ፡ ሳልሰይቲ ነቝጣ ከኣ፡ 
‘ማይምነ’ ኮይና ኣብ ምኽፋት ነቑጣ ናብ 
ካልእ ዕለት ተሰጋጊሩ ኣሎ።
  ኣብ ሽዱሽተአን ዞባታት በብግዜኡ 

ብተመሳሳሊ ዝካየድ እዚ መደብ፡ ዕላማኡ 
ኣብ መላእ ሃገር ዘሎ ዕቝር ዓቕሚ ኵዕሶ 
እግሪ ደቂ ኣንስትዮ ብግቡእ መዝሚዝካ 
ብሳይንሳዊን ዘመናዊን ኣገባባት ኣሰልጢንካን 
መልሚልካን፡ ናብ ክለባት ምጥርናፍ እዩ። 

ብኡ ኣቢልካ’ውን፡ ውሕስነት ኵዕሶ እግሪ 
ደቂ-ኣንስትዮ ምርግጋጽን ኣብ ቀረባ መጻኢ 
ድልድልቲ ሃገራዊት ጋንታ ደቂ-ኣንሰትዮ 
ምህናጽን ምዃኑ ተሓቢሩ።
  እዚ ኣብ ነፍሲ-ወከፍ ነቝጣ 30 ተጻወትቲ 

ሒዙ ዝካየድ መደብ፡ ኣብ መላእ ሃገር ኣብ 
ኵዕሶ እግሪ ደቂ-ኣንስትዮ ዝያዳ ተሳትፎን 
ዓወትን ኣብ ምምጻእ መሰረት ክኸውን ተስፋ 
ይግበር።
 ኣብቲ ዕለት፡ ኣብ ሃገራዊ ፈደረሽን ኵዕሶ 

እግሪ ሓላፊት ምክትታል ጉዳይ ደቂ-ኣንስትዮ 
ወ/ሮ ምላሹ ኢሳቕን ፕረዚደንት ፈደረሽን 
ኵዕሶ እግሪ ኣብ’ቲ ዞባ ኣቶ ዮናስ ካሕሳይን 
ኣብ ዝስመዖ ቃል፡ ነዚ መደብ ንምዕዋትን 
ዝተወጠኑ ዕላማታት ንምትግባርን፡ ኩሎም 
መሻርኽቲ ኣካላትን ወለዲን ሓባራዊ ጻዕሪ 
ክገብሩ ኣገዳሲ ምዃኑ ምግላጾም፡ ህዝባዊ 
ርክባት ናይ’ቲ ፈደረሽን ሓቢሩ።

መዓልቲ ቦክሲን ብኸመይ ጀሚሩ?መዓልቲ ቦክሲን ብኸመይ ጀሚሩ?
ዘርእማርያም ከሰተ ዘርእማርያም ከሰተ 
  ኣብዚ ኣብ መላእ ዓለም ደቂ-ሰብ ካብን 

ናብን ህያባት ዝለዋወጡሉ ቅንያት ሓዲሽ 
ዓመት፡ ኣብ እንግሊዝ ግጥማት ፕሪመር ሊግ፡ 
መዓልቲ ቦክሲን (Boxing Day) ተባሂሉ 
ዝጽዋዕ ዕለተ ውድድር ኣሎ። 
  መዓልቲ ቦክሲን፡ ኣብ እንግሊዝ ኣዝዩ 

ነዊሕ ታሪኽ ከምዘለዋ ይግለጽ። እዛ ዕለት 
ድሕሪ’ታ 25 ታሕሳስ እትበዓል ልደት ፈረንጂ 
(Christmas)፣ 26 ታሕሳስ እያ ትውዕል። 
ቀደም እዋን፡ ንጉሳት ብሪጣንያውያን፡ ብ25 
ታሕሳስ ኣገልገልቲ ንሓለቓታቶም ከሳስዩ 
ድሕሪ ምውዓል፡ ንጽባሒቱ በቶም ሓለፍቶም 
ዕረፍቲ ይወሃቦም ነበረ። ኣብታ ዕለት ከኣ፡ 

እቶም ዝበዝሑ ህያባት ክለዋወጡን ነታ ዕለት 
ከብዕልዋን ይውዕሉ ምንባሮም ይግለጽ። 
  ኣብ ስፖርታዊ መዳይ፡ ኣብዛ ብ ‘ቦክሲን 

ደይ’ እትፍለጥ መዓልቲ፡ ኣብዘን ብኮሞን 
ዌልስ ዝፍለጣ ኣብ ትሕቲ ግዝኣት ብሪጣንያ 
ዝነበራ ሃገራት፡ ከም ራግቢ፡ ቅድድም ኣፍራስ፡ 
ክርኬት ዝኣመሰሉ ንጥፈታት ይካየዱ 
ምንባሮም ይዝንቶ። ዝያዳ ከኣ፡ ቀዳማይ 
ደረጃ ኵዕሶ እግሪ ነይሩ። 
  ድሕሪ ክሪስቲማስ ኣብ ዘላ መዓልቲ 

ከኣ፡ ከም ልምዲ ዝበዝሕ ሰብ ‘ቦክሲን ደይ 
መዓልቲ ጀሚሩ’ ዝብሎ ጸወታ ኵዕሶ እግሪ 
ይካየድ። እዚ ግና ጌጋ እዩ፣ እታ ጽባሕ ናይ 
ክሪስማስ ዘላ ቦክሲን ደይ ትበሃል ምስቲ ክሳብ 

ወርሒ ጥሪ ዝካየድ ጻዕቂ ዘለዎ 
ጸወታታት ፕሪመር ሊግ ዘተኣሳሰር 
የብላን። ቦክሲን ደይ፡ 26 ታሕሳስ 
ኮይና ዝበዝሐ ግጥማት ኣብታ 
መዓልቲ ይካየድ።
  ኣብ ብሂል እተመርኰሰ፡ ኣብዚ 

መዓልቲ ጋንታኻ ምስ እትሰዓር ወይ 
ነጥቢ ምስ እተጥፍእ፡ ከም ሕማቕ 
ህያብ ሓዲሽ ዓመት እዩ ዝርአ። ኣብ’ዚ 

ዕለት’ዚ ብእተመዝግቦ ዓወታት፡ ዋንጫ ናይ 
ምውሳድ ዓቕሚ ዘለዋ ጋንታ’ውን ትፍለጥ 
እያ ይበሃል እዩ። ብመንጽሩ፡ እተን ኣብ ናይ 
ምውራድ ሓደጋ ዘለዋ ምስ ዝሰዓራ ከኣ፡ ናብ 
ታሕተዋይ ዲቪዥን ክምለሳ ዝለዓለ ተኽእሎ 
ኣለወን ይበሃል። 
  ኣብዛ ዕለት ዝያዳ ተዘካሪ ኣሰልጣኒ፡ ናይ 

ማንቸስተር ዩናይትድ ዝነበረ ሰር ኣሌክስ 
ፈርጉሰን እዩ። እዚ ዕዉት ኣሰልጣኒ፡ ኣብዛ 
ዕለት እዚኣ ምስ ሕማቕ ትኹን ንፍዕቲ 
ጋንታ ንዘላቶ ጸወታ፡ ንኸይሰዓር ብምሉእ 
ትዅረት እዩ ዝጻወታ። ከም ጽቡቕ ፋል 
ገይሩ ድማ ይሕዛ። 
  ብዘይካ’ዚ፡ ኣብ ቦክሲን ደይ ብድምር ነጥቢ 

መሪሓ ዝወጸት ጋንታ ዋንጫ ናይ ምዕታር 
ዝለዓለ ተኽእሎ ኣለዋ ድማ ይበሃል እዩ። 
ቦክሲን ደይ ካብ ቀደም እኳ እንተ ጀመረ፡ 
ፕረመር ሊግ እቲ ዝለዓለ ሸፈነ ዝረኸበሉ ግና 
ኣብ 1990-91 ምዃኑ ይሕበር። ብሓፈሻ እዛ 
መዓልቲ ብታሪኽ ኮነ ብስፖርታዊ ፍጻመ 
ልዑል ግምት እዩ ዝወሃባ።
  ብኣንጻር ፕሪመር ሊግ ግና፡ ካልኦት 

ዓበይቲ ሊጋት ኤውሮጳ ማለት ላ’ሊጋ፡ ሰሪ ኣ፡ 
ቡንስድስ ሊጋ፡ ሊግ 1 ነዛ ዕለት ኣብ ዕረፍቲ 
እየን ዘሕልፋኣ።

ዓሊ፡ ምስ ኮሞ ልምምድ ጀሚሩዓሊ፡ ምስ ኮሞ ልምምድ ጀሚሩ
ደሊ ዓሊ፡ ምስታ ብሰስ ፋብሪጋዝ እትዕለም 

ኢጣልያዊት ክለብ ኮሞ፡ ካብ ሎሚ 26 
ታሕሳስ ጀሚሩ ልምምድ ምጅማሩ ተሓቢሩ።
  ምስ ኤቨርተን ዝነበሮ ውዕል ዝሓለፈ 

ወርሒ ሰነ ዘብቅዐ ዓሊ፡ ክሳብ’ዚ ዝሓለፈ 
ወርሒ ምስታ ክለብ ክለማመድ ምጽንሑ 
ይንገር። ዝሓለፈ ሰሙን ግና፡ ካብታ ብውዕል 
ዘይትቕይዶ ክለብ ተፋንዩ፡ ሓዲሽ ናይ ጸወታ 
ግዜ ክጅመር 
ምዃኑ ገሊጹ 
ነይሩ።
  ሎሚ ምስ ኮሞ 

ልምምድ ከካይድ 
ብምጅማሩ ከኣ፡ 
ካብ ወርሒ ጥሪ 
ከም ሓዲሽ ኣባል 
እዛ ጋንታ ምስኣ 
ክጻወት ከምዝኽእል 
ተገሊጹ። እዛ ኣብ 

ሰሪ’ኣ ኣብ መበል16 ደረጃ ዘላ ጋንታ፡ ኣብ 
ልምምድ ብዘርእዮ ብቕዓት፡ ከተፈርሞ ወይ 
ክትገድፎ ኣብዘን ዝመጻ ሳምንቲ ክትውስን 
ትጽቢት ይግበር።
  ሓደ ካብ ትስፉዋት እንግሊዛውያን 

ተጻወትቲ ዝነበረ እዚ ወዲ 28 ዓመት 
ኣከፋፋሊ፡ ንመወዳእታ ግዜ ተወዳዳሪ 
ግጥም ዘካየደሉ፡ ኣብ 23 ለካቲት 2023 ምስ 
ቱርካዊት ክለብ በሽኪታሽ ብምዃን እዩ።

ዚዳን፡ ናብ ምስልጣን ክምለስ ዚዳን፡ ናብ ምስልጣን ክምለስ 
እንተኾይኑ ናብ ክልተ . . .እንተኾይኑ ናብ ክልተ . . .

ናይ ቅድም ዓላሚ ሪያል ማድሪድ ዘይነዲን 
ዚዳን፡ ዳግማይ ናብ ምስልጣን ክምለስ 

እንተኾይኑ፡ ኣብ ግምት ዘእትወን ክልተ 
ጋንታታት ጥራይ ምዃነን ምንጭታት 
ሓቢሮም። 
  እዚ ፈረንሳዊ፡ ኣብ ግንቦት 2021 ካብ 

ሪያል ማድሪድ ድሕሪ ምውጽኡ፡ ዛጊት ኣብ 
ዕረፍቲ እዩ ዘሎ። ኣብ ዝሓለፈ ዓመታት ከኣ፡ 
ምስታ ዝሓለፈ ወርሒ ሕዳር ንዓላሚኣ ዝነበረ 
ተን ሃግ ኣባሪራ ንሩበን ኣሞሪም ዝቘጸረት 
ማንቸትሰር ዩናይትድ ዝርከባአን ገለ ክለባት 
ተኣሳሲሩ ክለዓል ተሰሚዑ እዩ።
  ይዅን እምበር፡ ብመሰረት ጋዜጣ 

ሎሚሎሚ
ፕሪመር ሊግፕሪመር ሊግ

ማን ሲቲ - ኤቨርተን 3፡30 ድ.ቀ
ኒውካስል - ኣስቶን ቪላ 6፡00 ድ.ቀ
ኖቲንግሃም - ቶተንሃም 6፡00 ድ.ቀ

ቦርንማውዝ - ክሪስታል ፓላስ 6፡00 ድ.ቀ
ቸልሲ - ፉልሃም 6፡00 ድ.ቀ

ሳውዝሃምፕተን - ዌስትሃም 6፡00 ድ.ቀ
ዎልቭስ - ማን ዩናይትድ 8፡30 ድ.ቀ
ሊቨርፑል - ሌስተር ሲቲ 11፡00 ድ.ቀ

ባየር ለቨርኩሰን፡ ንዊርትዝ ከተጽንሖ ክኸብዳ ምዃኑ ተገሊጹባየር ለቨርኩሰን፡ ንዊርትዝ ከተጽንሖ ክኸብዳ ምዃኑ ተገሊጹ
ጀርመናዊት ክለብ ባየር ለቨርኩሰን፡ ንወሳኒ 

ተጻዋታይ ፍሎሪያን ዊርትዝ፡ ኣብዚ ዝመጽእ 
ዓመት ኣብ ዝኸፈት ናይ ክራማት መስኮት 
ምስግጋር ምስኣ ከተጽንሖ ከቢድ ብድሆ 
ከምዝጽበያ ተሓቢሩ።
  ሓደ ካብቶም ትስፉዋት ተጻወትቲ ዝኾነ 

ዊርትዝ፡ ኣብታ ዣቪ ኣሎንሶ ዝዕልማ ክለብ፡ 
ወሳኒ ተራ ይጻወት ምህላዉ ይትንተን። እዛ 
ጋንታ፡ ዝሓለፈ ወቕቲ ኣብ ታሪኻ ንፈለማ 
ግዜ ዋንጫ ቡንደስሊጋን ጽዋእ ጀርመንን 
(ድ.ኤፍ.ቢ ፖካል) ክትዓር፡ ከምኡ’ውን ኣብ 
49 ግጥማት ከይተሳዕረት ብምጕዓዝ ኣብ 
ታሪኽ ኤውሮጳ ሓዲሽ ክብረ-ወሰን ክትስንድ፡ 
ኣበርክቶኡ ሰማይ ጠቀስ ነይሩ።
  ብዘይካ’ዚ፡ እዚ ወዲ 21 ዓመት ኣከፋፋሊ፡ 

ኣብ ዋንጫ ኤውሮጳ 2024 እውን፡ ሃገሩ 
ጀርመን ኣብ ርብዒ ፍጻመ ክትበጽሕ፡ ክልተ 

ማርካ፡ ዚዳን፡ ዳግማይ ናብ ምዕላም 
ዝምለስ እንተኾይኑ፡ መዝነት ክሕዘለን 
ዝደሊ ጋንታታት፡ ናይ ቅድም ክለብ ሪያል 
ማድሪድን ሃገራዊት ጋንታ ፈረሳን እየን። 
  ማርካ፡ “እቲ ሕቶ ናይ ተኣማንነት እዩ። 

ዚዙ፡ ብክለብ ደረጃ ክንዮ እታ ናይ ሂወቱ 
ጋንታ ሪያል ማድሪድ ዝርእያ የለን። ኣብ 
ደረጃ ሃገራዊት ጋንታ፡ ብተመሳሳሊ ክንዮ 
ፈረንሳ ዝርእያ የለን። ሓሳቡ ዳግማይ 
ክቕይር ዝኽእል ዓቢ ፕሮጀክት ጥራይ 
እዩ። እንተኾነ፡ ክሳብ ሕጂ ኣየጋጠሞን። ባየር 
ሙኒክ፡ ማን ዩናይትድን ጁቬንቱስን፡ ገለ 
ካብተን ማዕጾኡ ዝዃሕኳሓ እየን፣ ንሱ ግና 
ንኹለን ኣይፋል ኢሉወን።” ክትብል፡ ኣብ 
ዓምዳ ኣስፊራ።
 ንኻልአይቲ ጋንታ ሪያል ማድሪድ 

ብምዕላም ናይ ምስልጣን ጕዕዞኡ ዝፈለመ 
ዚዳን፡ ፈለማ ካብ 2016 ክሳብ 2018፡ 
ዳግማይ ከኣ፡ ካብ 2019 ክሳብ 2021 ንዓባይ 
ጋንታ ሪያል ማድሪድ ዓሊሙ። ምስዛ ከም 
ተጻዋታይ ብምዃን ንሓሙሽተ ዓመታት 
ዘገልገላ እስጳኛዊት ጋንታ ከኣ፡ ሰለስተ ናይ 
ሻምፕዮንስ ሊግ ዝርከብዎ፡ ዓሰርተ ጽዋኣት 
ዓቲሩ። ኣብዚ ምዕቡል ናይ ኵዕሶ እግሪ 
ዘመን ከኣ፡ ንተኸታታሊ ሰለስተ ግዜ ዋንጫ 
ሻምፕዮንስ ሊግ ዘልዓለ ኣሰልጣኒ ክኽውን 
ክኢሉ - ኣብ 2016፡17ን 18ን ብምዕታሩ።

ሸቶታት ኣመዝጊቡላ እዩ።
  ድሮ ኣብዚ ሓዲሽ ወቕቲ ኣብ 13 

ናይ ሊግ ግጥማት፡ ኣብ 14 ሸቶታት እግሩ 
ሓዊሱ (ሸውዓተ ባዕሉ ኣመዝጊቡ ሸውዓተ 
ንኣመዝገብቲ ኣቐቢሉ) ዘሎ ዊርትዝ፡ በዚ 
ዘርእዮ ዘሎ ሰሓቢ ብቕዓት፡ ካብ ሓያሎ 
ክለባት ተገዳስነት ረኺቡ ኣሎ። ብፍላይ ከኣ፡ 
ዓላሚ ማን ሲቲ ፐፕ ጓርድዮላ፡ ኣድናቒኡ 
ምዃኑ ይሕበር።
  ለቨርኩሰን፡ ዋጋ እዚ መንእሰይ፡ 124 

ሚልዮን ፓውንድ (151 ሚልዮን ዩሮ) 
ምዃኑ እያ ትሕብር፣ በዚ ኣብ ቀረባ 
ግዜ ዘምጽኦ ዘሎ ምዕባለ ግና፡ ዳግማይ 
ክትውስኸሉ ከምእትኽእል ግምት ኣሎ። 
ውዕል ዊርትዝ፡ ኣብ ሰነ 2026 ዘብቅዕ ኮይኑ፡ 
ክሳብ 2027 ከናውሖ ከምዝተሰማምዐ፡ ኣብ 
ዝሓለፈ መዓልታት ተቓሊሑ ነይሩ። 

  ይዅን እምበር፡ ፈርናንዶ ካሮ 
ዝተባህለ ኣቦ-መንበር እዛ ጋንታ፡ 
ዛጊት እቲ ውዕል ከምዘይተፈጸመ 
ግልጺ ገይሩ ኣሎ። እዚ ብዓል 
ስልጣን፡ “ሓቂ እንተዝኸውን ደስ 
ምበለኒ። እዛ ጋንታ ምስኣ ክጸንሕ 
እያ ትደልዮ።” ኢሉ ነይሩ። 
  ብዘይካ’ዚ፡ ካሮ፡ ውዕል 

እንተዘይተገይሩ ናይ መሸጣ እገዳ 
ክትገብር ትሓስብ እንተኾይና 

ኣብ ዝተሓተተሉ፡ “ከቢድ እዩ። ግና ዘይከኣል 
ኣይኮነን። እንተኾነ፡ ንሕና ንደልዮ ኣይኮነን።” 
ኢሉ።
  ኣርሰናል፡ ሪያል ማድሪድን ባየር ሙኒክን 

ነዚ ሃንዳሲ ጸወታ ዝኾነ ኣከፋፋሊ ንምውናን፡ 
ድሌት ዘለወን እየን። ማን ሲቲ ከኣ፡ 
መተካእታ ገዲም ተጻዋታይ ከቨን ደ ብሮይነ 
ክትገብሮን ንነዊሕ ዓመታት ከገልግላን 
ብምሕላና፡ ብቐረባ ትከታተሎ ኣላ። መስመር 
ምስግጋር ተጻወትቲ ኤውሮጳ ብቐረባ 
ዝከታተሉ ወገናት ከኣ፡ ፍሎሪያ ዊርትዝ፡ ናብ 
ሓንቲ ካብዘን ኣብ ኤውሮጳ ዓቢ ስም ዘለወን 
ክለባት ናይ ምስግጋር ተኽእሎኡ ዓቢ ምዃኑ 
ብኣጋኡ ይእምቱ።

መደብ ጸወታ



ሓዳስ   ኤርትራ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና-117-15፡ ቁ.11፡ ጥቓ ሼል ዑቕበ ሃይለ 121140

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

abur Printing Services

ሩስያ፡ ክታበት መንሽሮ ንምዝርጋሕ ትዳሎፈደረሽን ሩስያ፡ ኣብ 2025፡ 
ብተመራመርታ ዝማዕበለ ክታበት ሕማም 
መንሽሮ ክትዝርግሕ ምዃና ሓቢራ።
ሩስያውያን ተመራመርቲ፡ ነዚ ሓድሽ 

ክታበት ጸረ-መንሽሮ ናይ መወዳእታ 
መልክዑ ኣብ ምትሓዝ ከምዝርከቡ 
ዝሓበረ ትካል መርመራ ስነ-ሰብን 
ሂወታውያንን ‘ጋማሊያ’፡ እንተላይ ነቲ 
ሕማም ናይ ምፍዋስ ዓቕሚ ከምዘለዎ 
ኣረዲኡ።
ድሮ ፈተነ ዝተኻየደሎም ሸውዓተ 

ሕሙማት’ውን ከምዝሓወዩ ኣመልኪቱ።

እቲ መድሃኒት ኣብ መፋርቕ 2022 
ክስራሕ ከምዝጀመረ ዝሓበረ ላዕለዋይ 
ሓላፊ ናይ’ቲ ትካል፡ ነቶም ብሕማም 
መንሽሮ ተለኺፎም ዘለዉ ሰባት 
ብቐዳምነት ዝእዘዝ ምዃኑ ኣፍሊጡ።
እቲ ሓድሽ ክታበት፡ ንስርዓተ-ምክልኻል 

ናይቲ ብሕማም መንሽሮ ተለኺፉ ዘሎ 
ሰብ ኣበራቲዑ፡ ነቶም ነቲ ሕማም ዘስዕቡ 
‘ማሊጅናንት’ ዝተሰምዩ ዋህዮታት ኣብ 
ምጥፋእ ከምዝሕግዝ እዮም እቶም 

ክኢላታት ዘመልክቱ።
እዚ ሓድሽ ምዕባለ፡ ንግዳያት ሕማም 

መንሽሮ ዓቢ ተስፋ ዝህብ ምዃኑ ዝሓበረ 
ሓላፊ ትካል ጋማሊያ፡ ኣብ ሰባት ዝረአ 
ሕማም መንሽሮ ዝተፈላለየ ብምዃኑ፡ 
ንነፍሲ-ወከፍ ሕሙም ናቱ መድሃኒት 
ከምዝዳለወሉ ኣረዲኡ።
ትካል መርመራ ስነ-ሰብን ሂወታውያንን 

- ጋማሊያ፡ ኣብ ዝመጽእ ግዜ፡ ነቲ 
ብኣሽሓት ዝቑጸሩ ሰባት ዝቐዝፍ ዘሎ 
መንሽሮ ሳንቡእ ዝፍውስ ክታበት 
ከማዕብል ምዃኑ’ውን ሓቢሩ ኣሎ።

ዩክሬን፡ ካብ ዝደስከለ ሕሳባት ሩስያ 1 ቢልዮን ዶላር ትቕበል
መንግስቲ ዩክሬን፡ ካብ ዝደስከለ 

ፊናንሲያዊ ሕሳባት ሩስያ ብኢደ-ዙር 
ኣቢሉ 1 ቢልዮን ዶላር ከምእተቐበለ 
ኣፍሊጡ።
ቅድሚ ክልተ ሰሙን፡ ቤት-ጽሕፈት 

ግምጃ ኣመሪካ፡ ካብ ዝደስከለ ሕሳብ ሩስያ 
ኣስታት 20 ቢልዮን ዶላር ናብ ዩክሬን 
ክሰጋገር ንዓለማዊ ባንክ ከምዝኸፈሎ 
ሓቢሩ ነይሩ።
በዚ ኸኣ፡ ዓለማዊ ባንክ ካብቲ ዝተዋህቦ 

ገንዘብ ነቲ 1 ቢልዮን ዶላር ናብ ዩክሬን 
ከምዘሰጋገሮ ይሕብር ኣሎ።
ሕብረት ኤውሮጳ’ውን ካብ ዝደስከለ 

ሕሳባት ሩስያ ተወሳኺ 20 ቢልዮን ዶላር 
ብሓገዝ መልክዕ ንዩክሬን ክህብ ምዃኑ 
ይገልጽ ኣሎ።
ብተወሳኺ፡ ኣባላት ጉጅለ-7 ዝኾና 

ሃገራት ምዕራብ’ውን፡ ኣብ ውሽጢ 40 
ዓመታት ዝኽፈል 50 ቢልዮን ዶላር 
ብመልክዕ ልቓሕ ነታ ሃገር ክወሃብ 
ከምዝወሰና ይሕበር ኣሎ።
ፈደረሽን ሩስያ፡ ነቲ ብሃገራት ምዕራብ 

ዝተወስደ ስጉምቲ ካብ ስርቂ ፈልያ 
ከምዘይትርእዮ ብምሕባር፡ ኣብ ልዕሊ’ቶም 
ሃብታ ክዘምቱ ተዳልዮም ዘለዉ ወገናት 
ቅልጡፍ ስጉምቲ ከምእትወስድ 

ኣጠንቂቓ።
ሃገራት ምዕራብ፡ ንኲናት ዩክሬን 

ኣመሳሚሰን ኣብ ልዕሊ ሩስያ ብዝኣወጀኦ 
በይናዊ እገዳታት መሰረት፡ ኣብ ካዝናታተን 
ዝርከብ ኣስታት 300 ቢልዮን ሕሳባት 
እታ ሃገር ደስኪሉ ከምዘሎ ይግለጽ። 
ሃገራት ምዕራብ ንዝደስከለ ሕሳባት ሩስያ 

ናብ ዩክሬን ንምስግጋር ዝወስዳኦ ዘለዋ 
ስጕምቲታት ዘይሕጋዊ ምዃኑ ዝጠቐሰ 
ኣህጉራዊ ማዕከን ገንዘብ፡ ኣመሪካን 
መሻርኽታን ብሰንኪ ተግባራተን ኣብ 
ዓለም ዘለወን ተኣማንነት ክምህምን 
ከምዝኽእል ኣገንዚቡ።

‘ኣብ 2025፡ መጠን ረድኤት ው/ሕ/ሃገራት ክጎድል እዩ’ ሮይተርስ
ብደረጃ ዓለም ቁጽሪ ናይ’ቶም 
ብጥሜትን ዓጸቦን ዝተጠቕዑ ሰባት 
እናበዝሐ ኣብ ዝኸደሉ ዘሎ እዋን፡ 
ኣብ ዝመጽእ ዓመት፡ መጠን ናይ’ቲ 
ብሕቡራት ሃገራት ዝወሃብ ረድኤት 
ክጐድል ምዃኑ ሮይተርስ ሓቢሩ።
ኣብ ዝመጽእ ዓመት፡ ኣብ መላእ 
ዓለም ብጥሜት ተጠቒዖም ዘለዉ 
ልዕሊ 100 ሚልዮን ሰባት ናይ መግቢ 
ረድኤት ክቕበሉ ከምዘይክእሉ ዝሓበረ 
ውድብ ሕቡራት ሃገራት፡ ናይ 2025 
ባጀቱ ን60 ሚእታዊት ግዳያት’ውን 
ዝኣክል ከምዘይመስል ኣረዲኡ።
ኣብ 2025፡ ልዕሊ 305 ሚልዮን 

እትህቦ መጠን ሓገዝ ብሓደ ቢልዮን 
ዶላር ክትንክዮ ትሓስብ ከምዘላ ወሲኻ 
ትገልጽ።
ካብቲ ኣብ መላእ ዓለም ዝወሃብ ሓገዛት 

38 ሚእታዊት ክትሽፍን ዝጸንሐት 
ሕ.መ. ኣመሪካ’ውን እንተኾነት፡ ኣብ 
ዝመጽእ ወርሒ ጥሪ ናብ ሓድሽ 
መሪሕነት ፕረዚደንት ዶናልድ ትራምፕ 
ምስ ተሰጋገረት፡ ንዅሉ ሰብኣዊ ሓገዛታ 
ክትንክዮ ምዃና እዩ ዝሕበር ዘሎ።
ብመሰረት ጸብጻባት፡ ኣብዚ እዋን 

ብደረጃ ዓለም ኣስታት 733 ሚልዮን 
ሰባት ንምሒር ጥሜት ተቓሊዖም 
ይርከቡ።

ብራዚል - ከሚካል ዝጸዓና መካይን ብከላ ማይ ከየስዕባ ተሰጊኡ
ኣብ ብራዚል ብዘጋጠመ ሓደጋ ምፍራስ 

ድልድል፡ መርዛም ከሚካላት ዝጸዓና 
ዓበይቲ ናይ ጽዕነት መካይን (በጣሓት) 
ናብ ውሕጅ ድሕሪ ምግምጣለን፡ ኣብቲ 
ከባቢ ብከላ ማይ ከየስዕብ ተሰጊኡ።
በቲ ዘጋጠመ ሓደጋ፡ ብውሕዱ ኣርባዕተ 

ሰባት ከምዝሞቱ ክሕበር እንከሎ፡ 75 ቶን 
ሳልፈሪክ-ኣሲድን ልዕሊ 25 ሽሕ ሊትሮ 

ፈውሲ ባልዕን ዝጸዓና ኣርባዕተ በጣሓት 
ድማ፡ ናብ ትሕቲአን ዝነበረ ውሕጅ 
ከምዝጠሓላ እዩ ዝሕበር ዘሎ።  
በቲ ሓደጋ ብዓሰርተታት ዝቑጸሩ 

ካልኦት ሰባት ደሃዮም ጠፊኡ ከምዘሎ 
ዝጠቐሱ ሰብ-መዚ ብራዚል፡ ቁጽሪ 
ምዉታት ከይዛይድ ስግኣቶም ይገልጹ 
ኣለዉ።

እቲ እስትሬቶ ከምኡ ድማ 
ኣጉያርኖፖሊስ ንዝተባህላ ከተማታት 
ብራዚል ዘራኽብ ኣስታት 533 ሜትሮ 
ንውሓት ዘለዎ ድልድል፡ ዛጊት ጠንቁ 
ብዘይተነጸረ ምኽንያት ከምዝፈረሰ እዮም 
እቶም ሰብ-መዚ ዘረድኡ።
ነቶም ደሃዮም ዝጠፍኡ ዜጋታት ናይ 

ምድላይ መስርሕ ብሰንኪ’ቲ ዝወሓዘ 
ሳልፈሪክ-ኣሲድ ንግዚኡ ከምእተሰናኸለ 
ዝጠቐሱ ሰብ-መዚ ከተማ እስትሬቶ፡ 
ነበርቲ እቲ ከባቢ ካብቲ ውሕጅ ማይ 
ከይሰትዩን ከይሕጸቡን ኣጠንቂቖም።
ነቲ ዝፈረሰ ድልድል ኣብ ዝሓጸረ 

ግዜ ንምጽጋኑ ሓዲሽ ኩባንያ ቆጺሩ 
ብዕቱብ ከምዝሰርሕ ዝሓበረ መንግስቲ 
ብራዚል፡ ነቶም ደሃዮም ጠፊኡ ዘሎ ሰባት 
ንምርካቡ’ውን ኣብቲ ከባቢ ኣባላት ሓይሊ-
ባሕርን ጀላቡን ከምዘዋፍር ኣፍሊጡ።

ካዛኪስታን - ብሓደጋ ነፋሪት 40 ሰባት ሞይቶም
‘ኢምብራር 190’ ዝዓይነታ ንብረት 

መንገዲ ኣየር ኣዘርባጃን ዝኾነት ናይ 
መጐዓዝያ ነፋሪት፡ ብሰንኪ ዘይንቡር 
ኩነታት ኣየር ኣብ ከተማ ኣክታው - 
ካዛኺስታን ክትዓልብ ኣብ ዝፈተነትሉ 
እዋን ከምእተቓጸለት፡ ሰብ-መዚ እታ ሃገር 
ገሊጾም። 
እታ 69 ሰባት ጽዒና ካብ ከተማ ባኩ 

- ኣዘርባጃን ናብ ከተማ ግሮዝኒ - ሩስያ 
ትበርር ዝነበረት ነፋሪት፡ ብሰንኪ ጽዑቕ 
ግመ እያ ኣብ ከተማ ኣክታው ክትዓልብ 
ተገዲዳ።
እንተኾነ፡ ኣብ ዝዓለበትሉ እዋን 

ጠንቁ ብዘይተንጸረ ምኽንያት ሃንደበት 
ክ ት ቃ ጸ ል 
ከምዝጀመረት 
እቶም ሰብ-መዚ 
ሓቢሮም።
በቲ ሓደጋ 

40 ሰባት ክሞቱ 
እንከለዉ፡ እቶም 

ዝተረፉ 29 ግን ክድሕኑ ከምዝኸኣሉ 
ድማ፡ እቶም ሰብ-መዚ ወሲኾም ገሊጾም።፡ 
ሓያለ ካብ’ቶም ኣብ ሆስፒታል 

ተዓቚቦም ዝርከቡ ህሱያት ብምዃኖም 
ግን፡ ቁጽሪ ምዉታት ከይውስኽ ስግኣት 
ከምዘሎ፡ ጸብጻባት ናይ’ታ ሃገር የመልክቱ።
ጠንቂ ናይ’ቲ ሓደጋ - ምስታ ነፋሪት 

ዝተጋጨዋ ኣዕዋፍ፡ መካኒካዊ ጸገም፡ 
ከምኡ ድማ መስመር ንምቕያር በቲ 
ኣብራሪ ዝተወስደ ሃንደበታዊ ስጕምቲ 
ክኸውን ከምዝኽእል’ኳ ብሰፊሑ 
ይግለጽ እንተሎ፡ ሰብ-መዚ ካዛኪስታን 
ግን የጻርዩዎ ከምዘለዉ፡ እቶም ጸብጻባት 
ወሲኾም የረድኡ።

ዜጋታት ሰብኣዊ ሓገዛት ከምዘድልዮም 
ዝጠቐሰ እቲ ውድብ፡ እቲ ኣሃዝ ምስ ናይ 
ዝሓለፈ ዓመት (2023) ክነጻጸር እንከሎ፡ 
ብኣስታት 25 ሚልዮን ክብ ከምዝበለ 
ኣነጺሩ።
ሕቡራት ሃገራት፡ ኣብ 2025 ኣብ 

ሰብኣዊ ሓገዛት ክውዕል ዝሰልዖ ባጀት 
ኣዝዩ ትሑት ምዃኑ ዝጠቐሱ ጸባጻባት፡ 
በቲ ስጉምቲ ብዙሓት ሰባት ንሓደጋ 
ክቃልዑ ከምዝኽእሉ ኣረዲኦም።
ነቲ ውድብ ዝለዓለ ፊናንሲያዊ ሓገዝ 

ክትገብረሉ ዝጸንሐት ጀርመን፡ ኣብዚ 
ዓመት ንዘወፈየቶ መጠን ሓገዝ ብ500 
ሚልዮን ዶላር ከምዝነከየቶ ሓቢራ ነይራ።
እታ ሃገር፡ ኣብ ዝመጽእ ዓመት’ውን ነቲ 

